Монгол Улсын Их Хурлын 2010 оны хаврын ээлжит чуулганы Аюулгүй байдал, гадаад бодлогын байнгын хорооны 05 дугаар сарын 25-ны өдөр (Мягмар гараг)-ийн хуралдаан 14 цаг 55 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. 
Чөлөөтэй: Сү.Батболд, Н.Ганбямба, Э.Мөнх-Очир, М.Энхболд;

Тасалсан: Даш.Зоригт, О.Чулуунбат;

Хэлэлцэх асуудлын дараалалтай холбогдуулан УИХ-ын гишүүн Ш.Сайхансамбуу санал хэлэв. 

Нэг. Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээн ажиллуулах тухай асуудал (зөвшилцөх)

Хэлэлцэж буй асуудалтай холбогдуулан Гадаад харилцааны сайд Г.Занданшатар, Гадаад харилцааны яамны Консулын газрын захирал Д.Ганхуяг, Гэрээ, эрх зүйн газрын захирал Ч.Баттөмөр, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Зөвшилцөх тухай асуудлыг Гадаад харилцааны сайд Г.Занданшатар танилцуулав. 

Танилцуулгатай холбогдуулан УИХ-ын гишүүн Ш.Сайхансамбуу, Д.Хаянхярваа, З.Энхболд нарын асуусан асуултад Гадаад харилцааны сайд Г.Занданшатар, Гадаад харилцааны яамны Консулын газрын захирал Д.Ганхуяг нар хариулж, тайлбар хийв. 

УИХ-ын гишүүн Ш.Сайхансамбуу, Д.Хаянхярваа нар санал хэлэв. 

З.Энхболд: - Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээн ажиллуулах тухай асуудлыг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн: 
10

Татгалзсан: 

1

Бүгд:


11

Гишүүдийн олонхийн саналаар дэмжигдлээ.


Уг асуудлаар Байнгын хорооноос гаргасан санал, дүгнэлтийг Засгийн газарт хүргүүлэхээр тогтов. 

Уг асуудлыг 15 цаг 20 минутад хэлэлцэж дуусав. 

Хоёр. Гадаадаас ажиллах хүч авах тухай Нийгмийн хамгаалал, хөдөлмөрийн сайд Т.Ганди, Эрдэс баялаг, эрчим хүчний сайд Д.Зоригт нарын мэдээлэл


Хэлэлцэж буй асуудалтай холбогдуулан Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Сангийн сайд С.Баярцогт, Нийгмийн хамгаалал, хөдөлмөрийн дэд сайд Д.Нямхүү, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа,  Хөдөлмөр, халамж үйлчилгээний газрын дарга Д.Баярсайхан, Гадаадад ажиллах хүч илгээх төвийн гүйцэтгэх захирал Г.Билэгсайхан, Эрдэс баялаг, эрчим хүчний дэд сайд Д.Ариунсан, мөн яамны газрын дарга н.Батхүү, Авто замын газрын дарга Г.Энхтөр, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 

Мэдээллийг Нийгмийн хамгаалал, хөдөлмөрийн дэд сайд Д.Нямхүү танилцуулав. 

Танилцуулгатай холбогдуулан УИХ-ын гишүүн Ш.Сайхансамбуу, Х.Наранхүү, Н.Энхболд, З.Энхболд нарын асуусан асуултад Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Сангийн сайд С.Баярцогт, Нийгмийн хамгаалал, хөдөлмөрийн дэд сайд Д.Нямхүү, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Т.Энхтуяа,  Хөдөлмөр, халамж үйлчилгээний газрын дарга Д.Баярсайхан, Эрдэс баялаг, эрчим хүчний дэд сайд Д.Ариунсан нар хариулж, тайлбар хийв. 

УИХ-ын гишүүн Я.Батсуурь, Х.Наранхүү, Д.Хаянхярваа, З.Энхболд нар санал хэлэв. 

Мэдээлэлтэй холбогдуулан Байнгын хорооны гишүүдээс гаргасан саналыг Засгийн газарт хүргүүлэхээр тогтов.


Хуралдаан 17 цаг 00 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 05 ДУГААР САРЫН 25-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 14 цаг 55 минутад эхлэв. 


 З.Энхболд: - Аюулгүй байдал, гадаад бодлогын байнгын хорооны 2010 оны 05 сарын 25-ны өдрийн хуралдааныг нээе. Гишүүдийн ирцийг танилцуулъя. Р.Амаржаргал, Я.Батсуурь, Р.Гончигдорж, Х.Жекей, Г.Занданшатар, Ш.Сайхансамбуу, Д.Хаянхярваа, Ц.Шинэбаяр, Н.Энхболд нар ирсэн. Чөлөөтэй гишүүн Н.Ганбямба орон нутагт, Өмнөговь аймагт ажиллаж байгаа. Э.Мөнх-Очир гишүүн гадаадад, Солонгос Улсад томилолттой байгаа. М.Энхболд гишүүн уулзалттай байна. С.Оюун гишүүнийг ирсэн гэсэн байна. С.Оюун гишүүн харагдахгүй байх юм. Ирж байгаа юу. Тийм ээ. Ингээд ирц 10-аас дээшээ гарсан учраас хуралдаанаа эхэлье. Өнөөдрийн хуралдаанаар хэлэлцэх асуудал 4 асуудал байгаа. Нэгдүгээр асуудал Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод ерөнхий консулын газар тус тус нээн ажиллуулах тухай асуудлыг зөвшилцөхөөр. 


Хоёрдугаарт, Монгол Хятадын хилийн дэглэмийн тухай Монгол Улсын Засгийн газар, БНХАУ-ын Засгийн газар хоорондын гэрээний төсөл, зөвшилцөхөөр байгаа. 


Гуравдугаарт, Улсын батлан хамгаалах болон аюулгүй байдлыг хангах зориулалтаар олгогдсон газрыг улсын тусгай хэрэгцээнд авах тухай УИХ-ын тогтоолын төслийн анхны хэлэлцүүлэг хаалттай хуралдана. 


Дөрөвдүгээрт, Гадаадаас ажиллах хүч авах талаар Нийгмийн хамгаалал, хөдөлмөрийн сайд Т.Ганди, Эрдэс баялаг, эрчим хүчний сайд Д.Зоригт нарын мэдээллийг сонсоно. 


Хэлэлцэх асуудал дээр саналтай гишүүд байна уу? Хэлэлцэх асуудлаа батлах уу? Хэлэлцэх асуудлаа бүгдээрээ баталж байна. Асуудлуудын горимын хувьд Монгол Хятадын хилийн дэглэмийн тухай Засгийн газар хоорондын гэрээний төслийг хаалттайгаар хэлэлцэх саналтай байгаа. Эхний асуудал бол нээлттэй асуудал байгаа. Дараагийн хоёр нь хаалттай болох юм байна. Нэгдүгээр асуудалдаа оръё. 


Горимын санал уу? 


Ш.Сайхансамбуу: - Байнгын хорооны даргад хандаад хэлэхэд ил хэлэлцэхийг нь түрүүлж оруулаад.


З.Энхболд: - Ил нь угаасаа байгаа. 


Ш.Сайхансамбуу: - Хаалттайг нь дараа нь оруулаад тэгээд хаалттай хуралдвал яасан юм бэ? 


З.Энхболд: - Дөрвийг хоёрт оруулъя гэж үү? 


Ш.Сайхансамбуу: - Тийм. Энэ хоёр сайд бол уг нь энд бэлэн байж байх ёстой шүү дээ. 


З.Энхболд: - Тэгвэл Д.Зоригт сайдыг дуудаад, эхний хоёрыгоо нээлттэй явуулъя. Ш.Сайхансамбуу гишүүний саналаар явах уу? Тэгэх үү? Хоёр хаалттайгаа сүүлдээ тавьчихъя. 


Асуудлын дараалал эхлээд Консулын газар нээх тухай. Хоёрдугаарт, Гадаадаас ажиллах хүч авах талаар хоёр сайдын мэдээлэл. Гуравт, Монгол Хятадын хилийн дэглэм. Дөрөвт, Улсыг батлан хамгаалах тусгай хэрэгцээний газрын тухай. Ингэж дараалал тогтлоо. 

Нэг. Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээн ажиллуулах тухай асуудал (зөвшилцөх)


Эхний асуудал Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээн ажиллуулах тухай зөвшилцөхөөр байгаа. Ажлын хэсэг Д.Цогтбаатар байхгүй байна. Тийм ээ. Б.Баярсайхан байна уу? Байхгүй. Д.Ганхуяг Гадаад харилцааны яамны Консулын газрын захирал. Б.Барбаатар. Байхгүй юу. Ч.Баттөмөр Гэрээ, эрх зүйн газрын захирал. Танилцуулгыг Засгийн газрын гишүүн, Гадаад харилцааны сайд Г.Занданшатар хийнэ. 


Г.Занданшатар: - Аюулгүй байдал, гадаад бодлогын байнгын хорооны дарга, эрхэм гишүүд ээ, 


Монгол Улсын Их Хурлын тогтоолоор баталсан Засгийн газрын 2008-2012 оны үйл ажиллагааны хөтөлбөрийн 5.1.8-д хилийн чанадад байгаа иргэдийнхээ эрх ашгийг хамгаалах зорилгоор Монгол иргэдэд тусгасан байгуулан консулын албыг өргөжүүлэн бэхжүүлнэ гэж заасан байгаа. Гадаад харилцааны яам, дипломат төлөөлөгчдийн газруудын ажлын үндсэн чиг үүрэгт хилийн чанадад сурч, ажиллаж амьдарч байгаа Монголчуудын хууль ёсны эрх ашгийг хамгаалах нь манай гадаад бодлогын нэг чухал хэсэг, чиглэл болохыг тодорхойлсон. 


Хамтарсан Засгийн газар, түүний мөрийн хөтөлбөрт хилийн чанадад ажиллаж амьдарч, сурч байгаа иргэдийнхээ эрх ашгийг хамгаалах, бодлогын үзэл баримтлалыг боловсруулах, иргэдийн эрх ашгийг хамгаалах эрх зүйн үндсийг сайжруулах, иргэдэд иргэний бүртгэл, нотариат, консулын үйлчилгээг хууль тогтоомжийн дагуу хөнгөн шуурхай үзүүлэх, иргэдэд туслах сан байгуулах, иргэд гадаадад зорчих нөхцөлийг хөнгөвчлөх, гадаад паспорт болон иргэдийн бусад бичиг баримтыг олон улсын стандартад нийцүүлэх, иргэдийн эрх ашгийг хамгаалах үүднээс бусад улстай консулын харьцааг хөгжүүлэх, олон улсын байгууллагуудтай мөн гадаад дотоод төрийн бус байгууллага болон хүний эрх, өмгөөллийн, нотариатын байгууллагуудтай хамтран ажиллахаар заасан. Мөн хилийн чанадад иргэдийн нийгэмлэг, үүсгэл санаачилгыг дэмжиж хамтран ажиллах, хилийн чанадад хууль бусаар зорчих, оршин суух, гэмт хэрэг үйлдэх хүн худалдах зэрэг сөрөг үзэгдэлтэй тэмцэх зорилготой консулын албыг бэхжүүлэх зорилт тавигдсан. 


Энэ консулын албыг бэхжүүлэх зорилтын хүрээнд, тэргүүн эгнээнд АНУ-ын Сан Франциско, Японы Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээж консулын үйлчилгээ үзүүлж эхлэх зайлшгүй шаардлагатай байгаа тул энэ асуудлыг танилцуулж байна. 


АНУ-д манай улсын 25 мянгаас 27 мянга орчим иргэн. Тэдний 15 мянга орчим иргэн амьдарч байгаа гэж үзэж байгаагаас тэдний 15 орчим нь баруун эргийн хотуудад сурч амьдарч байна гэсэн судалгааны албан бус тоо байдаг. АНУ-ын баруун эргийн консулын газар асуудлыг судлахдаа тус эрэгт гадаадын 57 орны Ерөнхий консулын газар төвлөрсөн. Дипломат корпусын аюулгүй байдлыг хангах, харилцах талаар бас туршлага хуримтлуулсан Сан Франциско хотыг сонгож байгаа болно. 


Монгол Японы иж бүрэн түншлэлд эдийн засгийн харилцаа чухлаар тавигдаж байгаа энэ үед Кансайн бүс нутагт анхаарал хандуулах шаардлагатай байгаа. Тус бүс нутагт манай 2 мянга орчим иргэн амьдарч, сурч хөдөлмөрлөж байгаа. Япон Улсын эдийн засгийн хүчирхэг төв болсон Кансайн бүс нутагт эдийн засгийн харилцааг хөгжүүлэх, тэнд оршин суугаа иргэдийнхээ эрх ашгийг хамгаалах зорилгоор Осака хотыг сонгож байна. Осака хотод 18 орны Ерөнхий консулын газар, 57 орны өргөмжит консулын газар, 20 гаруй орны худалдаа, зуучлалын чиглэлийн байгууллага үйл ажиллагаа явуулж байна. 


БНХАУ-ын Засаг захиргааны онцгой бүс Гонгконгод жилдээ 4-өөс 5 мянган монгол иргэд зорчдог. Өнгөрсөн 8 жилийн хугацаанд Гонгконгод 1000, Макаод 1000 орчим Монгол иргэн хэрэг зөрчилд холбогдож, 200 иргэн албадан буцаагдаж, 10 иргэн ял эдэлж, 2 иргэн амиа хорлосон. Насанд хүрээгүй иргэн эрэн сурвалжлагдаж, зохион байгуулалттай гэмт этгээдүүд хүн худалдах гэмт хэрэг үйлдэх нь нэмэгдэж байна. Бээжин дэх Элчин сайдын яамнаас алслагдсан Гонгконгод Ерөнхий консулын газар байгуулж, Макаог хамруулан иргэдийн хууль ёсны эрх ашгийг хамгаалах, гэмт хэргийг бууруулах, урьдчилан сэргийлэх шуурхай арга хэмжээ авах зайлшгүй шаардлагатай байна гэж үзэж байна. 


Монгол Улсын бүтээн байгуулалт, хөрөнгө оруулалтыг олон улсын санхүүгийн зах зээлтэй холбох, худалдаа – эдийн засгийн хамтын ажиллагааг өргөжүүлэх, аялал жуулчлалыг нэмэгдүүлэх, тэргүүний техник, технологийг нэмэгдүүлэх, өндөр мэргэжлийн боловсон хүчин бэлтгэхэд Сан Франциско, Осака, Гонгконг хотуудын харьцангуй давуу тал, нөөц бололцоог дайчлах нөхцөл бүрэлдэнэ гэж үзэж байна. Ерөнхий консулын газрууд ингэж байгуулагдсанаар иргэд, хуулийн этгээдийн хууль ёсны эрх ашгийг хамгаалах, консулын үйлчилгээг иргэдэд ойртуулах, хамтын ажиллагааг эрчимжүүлэх ач холбогдолтой болно. 


Дээр дурьдсан 3 хотод Ерөнхий консулын газар байгуулах зардлыг Монгол Улсын 2011 оны төсөвт тусгаж зохицуулах юм. Ерөнхий консулын газрууд консулын үйлчилгээний зарим зардлыг нөхөх боломжтой. 


Монгол Улсын Засгийн газрын энэхүү саналыг хянан үзэж дэмжихийг хүсье. 


З.Энхболд: - Асуулттай гишүүд, Ш.Сайхансамбуу гишүүн. Өөр асуулттай гишүүн алга байна. Ш.Сайхансамбуу гишүүн асуултаа асууя. 


Ш.Сайхансамбуу: - Баярлалаа. Би Гадаад яамны сайдын сонсголыг ингээд сонсож мэдлээ. Энд Сан Франциско гэдэг бол чухал. Осака, Гонгконгийг бид бүгд мэднэ. Энэ дээр нэгдүгээрт гурав дөрвөн асуулт байна. 


Нэгдүгээрт, энд одоо консулын газар байгуулснаар Монгол Улсад ямар эдийн засгийн болоод санхүүгийн ашиг байна вэ. Өөрөө бол яах вэ түрүүн хэллээ. Тэр иргэдийн эрх ашгийг хамгаалсан ийм асуудлыг голчлоод ярьчихлаа. Би энэ Гонгконг дээр бол бүр тусад нь авч яръя гэж бодож байна. Гонгконг бол маш том зах зээлийн ийм хот. Энд байгаа хөрөнгийн бирж дээр Монгол Улсын Засгийн газрын барьж байгаа бодлогыг, ялангуяа тэр хөрөнгийн бирж дээр гарах талаар ямар нэгэн тийм судалгаа хийсэн ийм юм байна уу? Монгол Улсад эдийн засгийн болоод банк, санхүүгийн ямар нэгэн тийм ашиг байна уу, үгүй юу гэж. Ингэж нэг асуумаар байна. 


Хоёрдугаарт, энэ гурван улс тэр консулын газар байгуулаад Монгол Улсын Засгийн газраас хичнээн хэмжээний хөрөнгө мөнгө шаардагдах юм бэ? Эргүүлээд ямар нэгэн энэ хотуудаас Монгол Улсад эргүүлээд дарамт шахалт үзүүлэх ямар нэгэн юм байна уу, үгүй юу гэж. 


Ер нь энэ 3 газар консулын газар байгуулна гэдгийг манай талаас эхэлж энэ 3 хотод санал тавьсан байх. Энэ санал тавихад эдгээр 3 хотын удирдлага болоод хууль, эрх зүйн орчин нь манай Монгол Улсын тавьсан саналыг хэрхэн хүлээж авсан юм бэ гэсэн ийм гурван асуулт байх юм. 


З.Энхболд: - Хэн хариулах вэ? 


Г.Занданшатар: - Эхлээд би хариулъя. Тэгээд манай Консулын газраас нэмж хариулах байх. Сая танилцуулгад дурьдсан. Монгол Улсын бүтээн байгуулалт, хөрөнгө оруулалтыг олон улсын санхүүгийн зах зээлтэй холбох, худалдаа эдийн засгийн хамтын ажиллагааг өргөжүүлэх, аялал жуулчлалыг нэмэгдүүлэхэд энэ хотуудаас харьцангуй давуу тал, нөөц бололцоог нь дайчлан ажиллах нөхцөл бололцоо бүрдэнэ гэж бодож байна. Монгол Улсын Ерөнхий сайдын БОАО [Boao Forum for Asia, China]–гийн чуулганд оролцсон чуулга уулзалтын үеэр Гонгконгод айлчилж, тэдний хөрөнгийн биржийн удирдлагуудтай уулзах ажлыг манай Гадаад худалдаа, хөрөнгө оруулалтын газар, Гадаад харилцааны яамны төлөөллүүд өргөн бүрэлдэхүүнтэй оролцож санал солилцсон. Энэ айлчлалын үеэр Гонгконгийн хөрөнгийн биржтэй Монгол Улсын компаниудын, тэр дотроо уул уурхай, хөдөө аж ахуйн чиглэлийн компаниудын IPO [Initial Public Offering- анхдагч зах зээл дээр хувьцаа гаргах] хувьцааг хувьцаалах, зах зээлд гаргах боломжуудын талаар санал солилцсон байгаа. Энэ өсөн хөгжиж байгаа Гонгконгийн хөрөнгийн зах зээлтэй бас хөрөнгө мөнгөний эх үүсвэрийг өөрсдөө хөрөнгө босгох чиглэлээр хамтран ажиллах, худалдаа эдийн засгийн хамтын ажиллагааг хөгжүүлэх бас бололцоотой гэж үзэж байгаа учраас Гонгконгод консул нээхэд бас харгалзаж байгаа нэг үзүүлэх цаашдын ажиллагааных нь чиглэлд тусгах ёстой нэг тийм хүрээ нь бол одоо энэ юм. Таны хэлсэн тэр саналтай санал нэг байна гэж үзэж болно. 


Энэ 3 консулын газар нээх зардлуудыг нарийвчлан гаргасан. Зарим консулын газрууд Японы Осакагаас бусдад гарах зардлын 40-өөс 60 орчим хувийг консулын үйлчилгээнээс буюу визийн үйлчилгээний төлбөр хураамжаас нөхөх бололцоотой гэж үзэж байгаа. Энэ 3 газар нээгдэж байгаа нь хамгийн гол нь гурвуулаа Монгол Улсад хөрөнгө оруулалтыг татах, эдийн засаг, худалдаа хамтын ажиллагааг хөгжүүлэх, гадаад харилцааг эдийн засагжуулах энэ хөтөлбөрийн хүрээнд энэ чиглэлээр нэлээн хамгийн их өсөлт хөгжилттэй ийм газрууд. Сан Франциско талдаа бол баруун эрэгт Монголын иргэд, Америкт байгаа Монгол иргэд бол хамгийн ихээр төвлөрөн суурьшиж байгаа хэсэг нь баруун эрэгтээ байдаг. Зүүн эрэгт бол зөвхөн Элчин сайдын яам байгаа. Энэ утгаараа АНУ-ын Сан Францискод түлхүүтэй иргэдийн эрх ашгийг хамгаалахдаа иргэдтэй холбоотой консулын үйлчилгээ үзүүлэхтэй холбогдох байх. Гэхдээ үүний зэрэгцээ энэ баруун эргийн бүс нутгийн хөрөнгө оруулалтын нөхцөл бололцоог тэндхийн бизнес эрхлэгчдийг Монгол Улсад татах, худалдаа хөрөнгө оруулалтыг нэмэгдүүлэх, цаашаа бусад хил залгаа мужуудтай хамтран ажиллахад энэ бүс нутаг хамгийн тохиромжтой юм гэж үзсэн байгаа. 


Зардал чирэгдэл юмнуудын талаар манай Консулын газрын дарга Д.Ганхуяг нэмж тодруулж хэлнэ. 


Д.Ганхуяг: - Зардлын хувьд бол нэг Ерөнхий консулын газрыг нээхэд нийтдээ 400.0 мянга орчим доллар гэсэн тооцоо гарч байгаа. Энэ дээр байр, 2 дипломат ажилтан, 1 техникийн ажилтан гэсэн урьдчилсан байдлаар бид ярьж байгаа юм. 


Гуравдугаар асуултын хувьд бид Байнгын хороотой зөвшилцсөний дараа нөгөө талтайгаа албан ёсоор ярилцана. Тэгэхэд ямар нэгэн дарамт шахалт юу байгаа юм, нөгөө талаасаа санал онол юу байгаа юм, тэр нь илрэх байх. Одоогийн байдлаар, урьдчилсан байдлаар санал солилцоход Осака, Сан Францискогоос Америкийн тал, Японы тал бол танай тал Ерөнхий консулын газар нээхэд татгалзах зүйл байхгүй. Асуудлаа бидэнд албан ёсоор тавиарай гэдэг захидал бидэнд ирүүлчихээд байж байгаа. Тэгэхээр энэ шийдвэр гарсны дараа бид нөгөө талтайгаа зөвшилцөх юм. 


З.Энхболд: - Д.Хаянхярваа гишүүн. 


Д.Хаянхярваа: - Гурван газар консул нээнэ гэсэн байна л даа. Тэгэхээр ийм судалгаа бий юу гэж асуумаар байна. Одоо ингэж байгуулахын тулд та нар 465.0, 405.0, 417.0 мянган доллар буюу одоо өнөөдрийн ханшаар тооцоход 1.7 тэрбум төгрөгийн зардлаар эхэлж байгуулах юм байна л даа. Тэгэхээр ер нь одоо энэ 3 газарт ажиллаж байгаа улсуудаас визийн орлогоор ямар хэмжээний орлого жилдээ ордог байсан юм бэ? Тийм тооцоо судалгаа байна уу? Ер нь одоо энэ зардал чинь одоо ингээд хэрвээ батлагдаад бид нар зөвшөөрөөд гарлаа гэхэд хэдий хугацаанд энэ гэрээ хүчин төгөлдөр болж хийгдэх вэ? Энэ мөнгө өөрөө энэ жилийн төсөв дотор ямар нэгэн хэлбэрээр тодотгол ч юм уу, юунд ч бай ингээд суух уу гэдэг нэг ийм асуулт байгаа юм. Ирэх жилийн төсөв юм уу? За за. 


З.Энхболд: - Тооцоотой холбоотой хэн хариулах вэ? Визний орлогоороо хэдийг олж байсан гэдэг тооцоо байна уу гэж. 


Д.Ганхуяг: - Тэгэхээр одоогийн байдлаар бид Японтой 30 хоногийн хугацаатай зорчиж байгаа Японы иргэд бол визгүй ирж байгаа. Америкийн иргэд визгүй. Гонгконгийн иргэд визгүй ирж байгаа. Ер нь хамгийн гол нь гадаадад байгаа иргэдийнхээ эрх ашгийг хамгаалах, үүний зэрэгцээ гадаад орнуудтай, тухайн бүс мужуудтай эдийн засаг, худалдааны харилцааг хөгжүүлэхэд маш чухал ач холбогдолтой тийм болох юм гэж бид үзэж байгаа юм. Тэгэхээр энэ ач холбогдлыг нь мөнгөн дүнгээр илэрхийлэх, төсвөөс гарах мөнгийг тэдэн жилийн дараа буцааж төлөх боломжтой гэдгийг гаргахад нэлээн хүндрэлтэй л дээ. Гэхдээ бидэнд төсөөлж байгаа эдийн засгийн чиглэлээр, хөрөнгө татах чиглэлээр бодож байгаа юмнууд байгаа. Яг нарийн тооцоо гаргахад жаахан хүндрэлтэй байгаа юм. 


З.Энхболд: - Д.Хаянхярваа гишүүн тодруулъя. 


Д.Хаянхярваа: - Энэ дээр ингэсэн байна шүү дээ та нар өөрсдөө. Цаашдаа консулын үйл ажиллагааны орлогоороо жилийн төсвийнхөө 40 хүртэлх хувийг нөхөх бололцоотой байна гэж, жишээлэх юм бол АНУ-д тэгж үзсэн байна л даа. Тэгэхээр чинь сая болохоор та нар одоо тооцоо тодорхой биш байна гэж ярьдаг чинь энэ чинь ямар учиртай болоод ийм 40 хувь болоод явчихав. 


Д.Ганхуяг: - Тэгэхээр консулын үйлчилгээ гэдэг маань өөрөө бол яг визийн орлого биш юм. Энд дээр тэнд байгаа Монгол иргэдэд консулын үйлчилгээ үзүүлсний янз бүрийн төлбөр, Америкийн иргэдэд нотариатын үйлчилгээ үзүүлсний төлбөр гэж тодорхой хэмжээний төлбөр хураамж авдаг. Энэ хураамжийн хэмжээ бол бид нийт гарах зардлын 40.0-өөс 45.0 хувийг буцаагаад төлж чадах болов уу гэсэн тооцоо байгаа юм. 


З.Энхболд: - Японтой визгүй болсон бол шууд төсвөөс санхүүжнэ гэсэн үг. Тийм ээ. Нөгөө хоёр нь визтэй хэвээрээ байгаа юу? Визийн ангиллаар бас өөр юм байна. Тийм ээ. Өөр асуулттай гишүүд байна уу? 


Би нэг тоо хараад байсан чинь Сан Францискогийн амь даатгал дээр 32 мянга гээд байх юм. Нөгөө хэд дээр нь 1800 гээд байх юм. Орон алдсан уу энэ дээр. Тийм. Зардлын тооцоо нь дээр. 32 мянгын амь даатгал гэж байхгүй дээ. Нэлээн олон арван сая доллараар амь даатгалын мөнгө гарах байх. 


Д.Ганхуяг: - Энэ тоог тодруулъя. Яг нарийн тодруулъя. Элчин сайдын яамдаас ирсэн судалгаан дээр үндэслэж бид гаргасан байгаа. 


З.Энхболд: - Бид бол ямар нэгэн тоо батлахгүй байгаа шүү дээ. Энэ мэдээлэл бол зөвхөн мэдээллийн чанартай зүйл юм байгаа биз дээ. Тийм ээ? Төсөв орж ирэхдээ тодорхой тоо орж ирнэ биз дээ. 


Г.Занданшатар: - Төсөв батлагдахад нарийвчилсан задаргаа нь Сангийн яам, Засгийн газраас УИХ-д орж ирнэ. 


З.Энхболд: - Гишүүд асуулт асууж дууслаа. Санал, дүгнэлттэй гишүүд байна уу? Ш.Сайхансамбуу, Д.Хаянхярваа. Ш.Сайхансамбуу гишүүн. 


Ш.Сайхансамбуу: - Баярлалаа. Би Гадаад хэргийн яамнаас оруулж ирж байгаа энэ 3 газар консулын газар байгуулна гэдгийг нэгдүгээрт зөв гэж үзэж байна. Бүр нэн тэргүүн энэ Гонгконгод бид консулын газар байгуулна гэдэг бол үнэхээр ач холбогдолтой. Энэ бол Монголын Засгийн газрын, Монголын төрөөс баримталж байгаа бодлоготой энэ бол их уялдаатай, холбоотой ийм ажил гэж би бодож байна. Би түрүүн хэллээ. Монгол Улс ашигт малтмалынхаа хөрөнгийн бирж дээр гаргах энэ асуудлыг бид Гонгконгоор дамжиж ингэж гаргах нь маш зүйтэй. Тийм учраас энэ Гонгконгод бол бүр тэргүүн зэрэгт энийг дэмжиж байна. Энэ дээр ажиллах, энэ ингээд батлагддаг юм аа, зөвшилцдөг юм аа гэж бодоход энэ дээр тавигдах томилогдох хүний асуудал бол бүр юу юунаас илүү чухал санагдаж байна. Энэ бол маш их тийм бизнес ашиг, Монгол Улсын эрх ашгийн үүднээс ийм ажиллах ийм юм байх ёстой гэж ингэж боддог. Яагаад чи ингэж яриад байгаа юм бэ гэвэл би өөрөө энэ Гонгконгийн талаар их мэдээлэлтэй учраас ингэж ярьж байгаа юм. Тийм учраас энийг дэмжиж байна. Энийг яаралтай зөвшилцөх ийм шаардлагатай юм. 


оёХоёрдугаарт, энэ Сан Францискогийн асуудал байж байна. Энэ бол бас их чухал асуудал. Осакагийн хувьд би нэг их сайн мэдээлэл хэлэх надад сонирхол алга. Яагаад гэвэл энэ гадаад харилцааныхаа энэ мэргэжлийн улсууд энийгээ шийдэх юм байгаа биз гэж ингэж бодож байна. Тийм учраас энэ асуудлыг ялангуяа энэ Гонгконгод Ерөнхий консул байгуулах асуудлыг Гадаад хэргийн яамнаас орж ирсэн энэ асуудлыг их хөнгөн шуурхай, УИХ-аар ингээд батлаад гаргах нь зүйтэй гэж ингэж үзэж байна. 


Хоёрдугаарт, ер нь бол яах вэ дээ консулын газар байгуулна гээд ингээд ярьдаг. Би бол ялангуяа энэ Гонгконг, Сан Францискод байгуулах энэ консулын газрууд, би одоо зүгээр амьдралын туршлагаар, жишээгээр ярихад Вьетнам, Лаос, Австри, эдгээр улсуудад байгуулсан Элчин сайдын яамнаас илүү ач холбогдолтой гэж ингэж үзэж байна. Тийм учраас манай Байнгын хороо энэ дээр бүр их анхааралтай. Ялангуяа манай Байнгын хорооны гишүүд бүр их онцгой анхаараад, ялангуяа бүр тэргүүн зэрэгт энэ Гонгконгийн энэ асуудлыг их зүйтэй шийдээд түргэн оруулах нь зүйтэй юм гэж ингэж үзэж байх юм. Баярлалаа. 


З.Энхболд: - Д.Хаянхярваа гишүүн. 


Д.Хаянхярваа: - Зүгээр ач холбогдлын хувьд ач холбогдолтой байх аа. Нэгэнт Гадаад харилцааны яамнаас энэ гэрээ хэлцлээ хийгээд оруулж ирж байгаа тохиолдолд би ач холбогдолтой байх гэж үзэж байна. Тэгэхээр ирэх жилийн төсөвт тэртээ тэргүй хэлэлцэх үе гэдэг чинь одоо бид бараг удахгүй шүү дээ. 6, 7 сараас эхлээд энэ ирэх жилийн төсөв хэлэлцэгдэж эхэлнэ. Тэгэхээр сая энэ тооцоо, судалгаатай холбоотой асуудал ингээд сонсож байхад зүгээр л нэг ойролцоо юм яриад байна шүү. Нэгэнт бид ач холбогдолтой гэж үзэж байгаа бол өөрийн орлогоор олно гэж, 40.0 хувиа олно гэж тооцоод оруулаад ирдэг. Гэтэл яг бодит амьдрал дээр хүрээд ирсэн чинь тэр чинь тийм биш болоод явчих юм бол төсөв төлөвлөгөө хэлэлцэх үед энэ чинь бас арай өөр байдлаар яригдах гээд байж магадгүй юм. Тийм учраас та нар энэ дээр нэгэнт судалгаагаа сайн хийгээд, энэ орнуудын өөрсдийнх нь түрээс, талбай ингээд бүх л юм нь тодорхой байдаг учраас тооцоо судалгаагаа нэлээн нарийвчилсан байдлаар оруулж ирж, зөв талаас нь тайлбарлахгүй бол болохгүй байх гэдэг нэг ийм зүйлийн саналыг хэлмээр байна. 


Ингээд энэ 3 газар бол одоо консулын газар байгуулах чиглэлээр манай Байнгын хороонд орж байгаа саналыг дэмжиж байна. 


З.Энхболд: - Гишүүд санал, дүгнэлт хэлж дууслаа. Гишүүдэд тайлбарлахад УИХ-ын чуулганаар орохгүй. Тийм. Манай Байнгын хороогоор зөвшилцөөд, Засгийн газар луу яваад, гэрээ хэлэлцээр хийгдээд ирсний дараа чуулганаар орж батлагдах юм. Дараачийн төсөв хэлэлцэхээс өмнө тогтоол орж ирж батлагдах байх гэж бодож байгаа. 


Санал хураалгая. Монгол Улсаас АНУ-ын Сан Франциско, Япон Улсын Осака, БНХАУ-ын Засаг захиргааны онцгой бүс Гонгконг хотод Ерөнхий консулын газар тус тус нээн ажиллуулахыг дэмжье гэсэн саналтай гишүүд гараа өргөнө үү. 


11-ээс 10. Дэмжигдэж байна. 


Уг асуудлыг хэлэлцсэн тухай, зөвшилцсөн тухай Байнгын хорооноос гаргасан санал, дүгнэлтийг Засгийн газарт хүргүүлнэ. 


Эхний асуудал дууссан. Ажлын хэсэг явж байж болно. 
Хоёр. Гадаадаас ажиллах хүч авах тухай Нийгмийн хамгаалал, хөдөлмөрийн сайд Т.Ганди, Эрдэс баялаг, эрчим хүчний сайд Д.Зоригт нарын мэдээлэл


Хоёрдугаар асуудал. Гадаадаас ажиллах хүч авах талаар Нийгмийн хамгаалал, хөдөлмөрийн сайд Т.Ганди, Эрдэс баялаг, эрчим хүчний сайд Д.Зоригт нарын мэдээллийг сонсоё. 


Дэд сайд Д.Нямхүү ийшээ суучих. Т.Ганди сайд байхгүй учраас. Д.Зоригт сайдыг хай. Өнөөдөр Засгийн газар хуралгүй өдөр шүү дээ. 


Гишүүдэд мэдээллийг бичгээр ирүүлсэн байгаа. Мэдээлэл сонсоё гэдэг санаа сүүлийн үед энэ сонингоор гараад байгаа юмтай холбоотой гарч ирсэн юм. 3100 монголчууд Солонгос руу яваад оронд 10 гаруй мянган хятад ажилчид орж ирээд байдаг. Ер нь юу болж байна вэ гэдэг хүн ам зүйн бодлого, аюулгүй байдал талаасаа юу болж байна вэ гэдэг асуулт асуугдаад, тэрэнд сайд нарын хариултыг сонсох гэж дуудсан. Д.Зоригт сайдын туслах бол манайд хамаагүй гэж хэлсэн байна. Би бол эсрэгээр Оюутолгойн гэрээнд 60.0 хувь нь буюу 6000 монгол хүн ажиллуулах бол тэдний яамны ажил гэж ойлгож байгаа. Д.Зоригт сайдыг олж ирж энд суулгах талаар хурал зохион байгуулагчид ажлаадах. 


Юу гэсэн гаргадаг улсуудыг нь сонсоё. Орж байгаа нь бас танайд хамаатай юу? Оюутолгой дээр ажиллахаар орж ирж байгаа Хятад ажилчид танайтай холбоотой юу? Тэгвэл хоёулаа л юм байна. Тийм ээ. Нэгдүгээрт, гаргаж байгаа талаар. Хоёрдугаарт, орж ирж байгаа талаараа дэлгэрэнгүй мэдээлэл хийгээдэх. 


Д.Нямхүү: - Эрхэм гишүүдийн өнөөдрийн амгаланг айлтгая. Ер нь хөдөлмөрийн насны хүн ам бол 1 сая 600 мянга буюу ойролцоогоор 60.0 хувь нь хөдөлмөрийн насны хүн ам байдаг. Мөн эдийн засгийн идэвхитэй хүн ам 1 сая орчим хүн. Одоо энэ хөдөлмөрийн насны хүн амынхаа 60.0 орчим хувь, 60.0 гаруй хувь нь эдийн засгийн идэвхитэй хүн ам байгаа. Үүнээс жилдээ 50.0 орчим мянга  ажлын байр буюу 50-иас 60 мянган ажлын байр шинээр бий болж байгаа. Харин үүнээс 50 орчим мянгыг зуучилдаг. Ойролцоогоор 5 мянгыг нь зуучилж амждаггүй. Ингээд үлддэг. Ийм маягаар нөхөгдөөд явж байдаг. Гэхдээ нөгөө талд нь 40 орчим мянган хүмүүс жил бүхэн хөдөлмөрийн насны хүн шинээр нэмэгдэж байгаа. Үүнээс эдийн засгийн идэвхтэй хүн ам 20 орчим мянга нь нэмэгдэж байна. Үлдсэн нь суралцаж байгаа гэсэн үг. 


Тэгэхээр өнгөрсөн жилийн, өмнөх жилүүдийн хувьд 2008 онд 37 мянган гадаадын ажилтан авч байсан. 2009 оны хувьд 31 мянгыг авч байсан. Харин 2010 оны хувьд 8494 хүнд ажиллах зөвшөөрлийг Засгийн газрын хуралдаанаас, 2 удаагийн хуралдааны шийдвэрээр өгсөн байгаа. Гэхдээ манай яамны зүгээс оруулж байгаа энэ зүйл бол энэ Засгийн газрын хуралдаанд энэ асуудлыг оруулахдаа Зам тээвэр, барилга, хот байгуулалтын яам, Эрдэс баялаг, эрчим хүчний яамны сайдын ирүүлсэн бичгийн дагуу бид оруулдаг. Үүнээс нэг хэсэг нь одоо олон улсын гэрээ хэлэлцээрээр зээл тусламж аваад, энэ дагуу янз бүрийн төсөл хөтөлбөрийг хэрэгжүүлэхдээ гадаадаас ажиллах хүч авахыг нь зөвшөөрөөд, манай тал зөвшөөрөөд зарим хэсгийг нь бүр ажлын байрны төлбөрөөс чөлөөлөхөөр зааж өгсөн байдаг. Ийм ажлууд ордог. Энэ дээр одоо энэ жилийн хувьд Азийн хөгжлийн банкнаас авч байгаа зээл, Солонгосын эдийн засгийн хамтын ажиллагааны сангийн хөнгөлөлттэй зээлийн хөрөнгө, Арабын эдийн засгийн хөгжлийн Кувейтын сангийн хөрөнгө, БНХАУ-ын буцалтгүй тусламжийн хүрээнд ирж байгаа хөрөнгө гээд энэ бүхний дагуу ирээд энэ зам тавигддаг, барилга баригддаг. Энэ бүх ажлууд дээр гадаадаас ажиллах хүчээ авна, чөлөөлнө гэсэн байдаг. Үүнээс гадна Монгол Улсын Засгийн газартай байгуулсан бүтээгдэхүүн хуваах гэрээний дагуу газрын тосны компаниуд бас гаднаас ажиллах хүчээ авдаг. 


Энэ хүрээнд бид өмнө нь оруулж байсантайгаа харьцуулаад ер нь жил бүхэн энэ тоог багасгах бодлого барьж байгаа. Энэ багасгах бодлогыг барихдаа тодорхой хэмжээнд Засгийн газрын журмаар хөнгөлж чөлөөлдөг байсан тэр заалтуудыг нь бид аваад хаясан. 2001 онд батлагдсан тэр гадаадад ажиллах хүч илгээх хууль, гадаадаас ажиллах хүч авах тухай хуулиар энэ хооронд хэрэгжих хугацаандаа том төсөл, хөтөлбөрүүд гэдэг зүйлийг ойлгож, тэр хүрээн дотор дотоодоос хангах бололцоогүй ажиллах хүчийг гаднаас авдаг байсан. Энэ хүрээнд Мянганы зам, 40 мянган айлын орон сууц гээд энэ хөтөлбөрүүдийг ойлгодог байсан юм байна. Энэ хүрээнд маш олон ажиллах хүч гаднаас орж ирж чөлөөлөгддөг байсан. Энийг бид сая Засгийн газрынхаа журмаас энэ заалтыг нь аваад хаясан байгаа. Одоо бол зөвхөн олон улсын гэрээ болон Засгийн газар хоорондын хэлэлцээрээр орж ирж байгаа ийм зүйл дээр ажлын байрнаас чөлөөлж байгаа. Мөн шаардах тавьсан хэсэг дээр нь оруулж ирж байгаа. 


Гадаадад гаргаж байгаа ажиллах хүчний тухайд бол ерөөсөө манай гадаадад ажиллах хүч илгээх төвөөр дамжиж БНСУ-д хөдөлмөрийн яамны хооронд байгуулсан санамж бичгийн хүрээнд ажиллах хүчийг гаргаж байгаа. Гэхдээ 2007 онд Засгийн газрын тогтоолоор гадаадад ажиллах хүч илгээх төв байгуулагдсанаас хойш 6100 хүн л гарсан байгаа. Одоо 2007 онд нэг удаа бүртгэл хийсэн. Тэгээд Солонгос улсын хөдөлмөрийн зах зээл дээр хүмүүсээ байршуулсан. Тэр бүртгэл хийх үед 9 мянга гаруй монгол хүмүүс бүртгүүлсэн байсан. Үүнээс 3 мянга орчим нь бол янз бүрийн шалтгаанаар буцаад хасагдсан. 3 мянга нь эрүүл мэндийн үзлэгт тохирохгүй гэдгээс болоод хасагдсан. Ингээд ойролцоогоор 3 мянга орчим хүнийг тэр хөдөлмөрийн зах зээл дээр байршуулаад, ингээд тэрнээс хагас нь гарсан. Ийм маягаар явж байгаа. Харин 2008, 2009 оны хувьд янз бүрийн бүртгэл явуулаагүй. Гэхдээ Гадаад ажиллах хүч илгээх төвийн хувьд бол зөвхөн бүртгэх үедээ сургалтын төлбөр гэж 26 мянган төгрөг авч байгаа. Зуучлах хөлсийг нь бол тэр билетийн үнэ болон визний үнэ, бусад зүйлсийг нь явахын нь өмнө авдаг ийм онцлогтой байгаа. 


Үүнээс гадна одоо Хөдөлмөрийн яамнаас өгсөн зөвшөөрлийн дагуу нийтдээ 15 байгууллага гадаадад ажиллах хүч илгээх зөвшөөрөлтэй байгаа. Энэнээс үлдсэн байгууллагууд нь дандаа Япон Улсад ажиллах хүчээ гаргаж байгаа. Энэ бол олон жилийн гэрээтэй. Тогтмол гаргаад, тэнд 3 жил хүртэлх хугацаагаар хүмүүсийг дадлагажигч маягаар ажиллуулаад, ингээд буцаагаад авчирч байгаа тийм газрууд. Одоо зарим нь бол их олон жил ажиллаж байгаа газрууд бий. Ингээд энэ дээр ажиллах хүчний зөвшөөрлийг өгөөд, нэг нэг жилийн хугацаагаар сунгаад явдаг. Одоо бол иймэрхүү байдалтай явж байна. 


З.Энхболд: - Асуулттай гишүүд Ш.Сайхансамбуу, Х.Наранхүү, Н.Энхболд, С.Оюун, сүүлд нь би асууя. Ш.Сайхансамбуу гишүүн. 


Д.Нямхүү: - Энд бид энэ Замын компаниуд, барилгын компаниудын хувьд энэ асуудал их үүсдэг болохоор ялангуяа замын компаниудын хувьд олон улсын гэрээгээр ажилчид орж ирж байгаа учраас замын агентлагийн даргыг урьж ирсэн байгаа. 


Манай энэ Гадаадад ажиллах хүч гаргах, гадаадаас ажиллах хүч авах асуудлыг хариуцсан ахлах мэргэжилтэн С.Үржинбадам байна. Бодлогын хэрэгжилтийг зохицуулах газрын дарга Т.Энхтуяа байна. Хөдөлмөр, халамж үйлчилгээний газрын дарга Д.Баярсайхан байна. Гадаадад ажиллах хүч илгээх төвийн дарга Г.Билэгсайхан байгаа. 


З.Энхболд: - Ш.Сайхансамбуу гишүүн асуултаа асууя. 


Ш.Сайхансамбуу: - Баярлалаа. Энэ яриа эхнээсээ буруу болж байна гэж. Гадаадаас ажиллах хүч авах тухай Нийгмийн хамгаалах, хөдөлмөрийн сайд Т.Гандигийн сонсгол, Эрдэс баялаг, эрчим хүчний сайд Д.Зоригт нарын мэдээлэл гэж. Нэгдүгээрт, энэ хоёр сайд нь өөрсдөө хаачсан бэ гэж. 


Бидэнд тарааж өгсөн энэ хуваарийнхаа дагуу явах хэрэгтэй байна. Бид бол хоёр сайд ирэх юм байна гэж ойлгож энэ хуралд орж ирсэн. Дэд сайд бол яах вэ танилцуулж байна л даа. Би сая ингээд ойлгоход гадаадаас ажиллах хүч авах тухай биш гаргах тухай голдуу яриад ингээд өнгөрчихлөө. Би энэ ажиллах хүчийг ярихын тулд бид энэ Оюутолгойн холбогдолтой асуудлыг ярина. Яагаад гэвэл Оюутолгойтой бид холбоотой. Энэ бол зайлшгүй сөхөгдөж ярих ийм асуудал. Засгийн газраас энэ хоёр сайдын нэрийг барьж бамбайдаж энэ ажиллах хүчний тухай зүгээр нэг ийм манай Засгийн газрын оруулж ирдэг нэг ийм бамбайны асуудал байна. Тэгээд сайдын нэр тавьчихаад тэгээд одоо өөр бусад хүмүүс орж ирдэг. Энэ бол бүтэхгүй. Нэгдүгээрт ийм байна. 


Хоёрдугаарт, энэ ингэж байгаа юм. Энэ Оюутолгой хувьцаат компани. Өмнөговь аймгийн Ханбогд сумын нутагт орших Оюутолгойн бүлэг ордыг ашиглах уул уурхай, баяжуулах үйлдвэр байгуулах, техникийн эдийн засгийн үндэслэлийн нэгдсэн хураангуй гэж энэ надад албан ёсоор ирсэн. Манай ажлын хэсгийн дүгнэлт гараагүй байгаа. Манай Байнгын хорооны гишүүд бүгд мэдэж байгаа. Би өөрөө энэ дээр ингэж байгаа. Хүний нөөц гэж тусгай асуудал энэ дээр байж байгаа. Энэ 1.2.11 гээд. Энэ дээр юу гэж байгаа вэ гэхээр 2009 онд 1009 ажилчин, дотоодын ажилчдыг авч ажиллуулах ёстой. Энэ Оюутолгой дээр. 2009 он өнгөрсөн. Одоо 2009 хүн байна уу, үгүй юу? Гадаадаас 170 хүн байх ёстой гэж. Төслийн хэмжээнд нийт 1179 хүн ажиллах ёстой. Ингээд Монголын ажиллагсдын эзлэх хувь 80.0 хувь байх ёстой. 2009 онд. Энэ 80.0 хувь байхгүй байгаа. Энийг Нийгмийн хамгаалал, хөдөлмөрийн яам тогтоосон юм уу, үгүй юу. 


Өнөөдөр 2010 оны 5 сарын 25 болж байна. 2010 онд 4331 дотоодын ажилчин байх ёстой. Гадаадын ажилчин 1634 байх ёстой. Энэ байна уу, үгүй юу? Төслийн хэмжээнд 5964 хүн байх ёстой. Монголын эзлэх хувь 75.0 хувь байх ёстой. Энийг Хөдөлмөр, нийгмийн хамгааллын яам одоо яг хэлж чадах уу, үгүй юу? Энэ дээрээс бид эхэлнэ. Тэгснээс одоо энэ зүгээр энэ ажиллах хүч авах тухай биш, бид энэ Оюутолгойн гэрээг Монгол Улсын Засгийн газар, хамтарсан, Ардчилсан нам, Хувьсгалт нам хоёрын Засгийн газрын байгуулсан энэ хоёр нам өнөөдөр энэ тоог, яг энэ 75.0 хувийг 50.0 хувиар бодоход хэд байх вэ. Энэний яг энэ хувь Монголын ажилчид одоо яг эзэлж байна уу, үгүй юу гэдгийг л яръя. Би нэгдүгээрт энэ ажлын хэсгийг ахалсан Оюутолгойн хэлэлцээрийг хийж байхад энэ ажлын хэсгийг ахалсан энэ С.Баярцогт сайд нэгдүгээрт энд байж байх ёстой. Сангийн сайд. Хоёрдугаарт Д.Зоригт сайд байх ёстой. Гуравдугаарт Т.Ганди сайд байх ёстой. Би дэс дарааллыг нь ингэж ярина. 


Манай Байнгын хорооноос УИХ-ын чуулган дээр энэ асуудал тэртээ тэргүй Оюутолгойн асуудал яригдана. Өнөөдөр 75.0 хувийн 50.0 хувь нь хэд вэ. Энэ монгол ажилчид яг өнөөдөр Оюутолгойд ажиллаж байна уу, үгүй юу гэдгийг Нийгмийн хамгаалал, хөдөлмөрийн яам одоо яг хэлээдэх. Хэрвээ энэ тоог хэлж чадахгүй бол энэ Байнгын хорооны хурал одоо энд хуралдаж байх ямар ч шаардлага байхгүй. Бид энэ гэрээгээ, Оюутолгойн энэ гэрээг л бид барьж ярина. Хамтарсан Засгийн газар, гол байгуулагдсан зарчмын үндсийн үндэс нь Монгол ажилчдыг Оюутолгойд ажиллуулах эх үүсвэрийг тавьж энэ хоёр намыг нэгтгэж хамтарсан Засгийн газар Оюутолгойн шахалтаар байгуулагдсан. Энэ Засгийн газар энийгээ хийж чадаж байгаа юм уу, үгүй юу? 


Д.Нямхүү: - Ш.Сайхансамбуу гишүүний асуултад хариулъя. Гадаадад ажиллах хүч гаргах асуудал бол одоо өнөөдрийн байдлаар бид 3100 хүнийг бид байршуулаад авах боломжтой байна гэсэн Солонгос Улсын санал ирчихээд байхад одоо ингээд бүртгэл явуулаад эхлэхээр 14 мянга орчим хүн бүртгүүлж байна. Энэ бол эрэлт асар өндөр байгааг харуулж байна. Өнөөдөр Монголын цалингийн дундаж нь 300 гаруй мянган төгрөг байна. Харин Солонгост ажиллаж байгаа Монгол иргэдийн цалингийн дундаж 1 сая гаруй төгрөг байна. Гэтэл өнөөдөр Оюутолгой дээр маш том хэмжээний ажлын байр бий болно гэсэн тийм ойлголт ер нь нэлээн хэмжээнд тарчихаад байна. Одоо байдал ямар байгаа вэ гэвэл Оюутолгой компанид бид туслан гүйцэтгэгч Монгол компаниудынх нь гадаад монгол ажилчдынх нь тоог оруулаад ингээд тоолоод үзэхэд 2 сарын өмнө бол 1780-аад ажилчин байгаагаас 1551 нь монгол ажилчид байсан. Одоо бол 1900-гаад монгол ажилчид ажиллаж байгаа. Гэхдээ энэ дээр туслан гүйцэтгэгч 20 орчим монголын компани бий. 


Энэ Оюутолгой компанитай байгуулсан гэрээн дээр бол Оюутолгой гэдэг компани дээрээ Монгол ажилчдын харьцаа 90, 10-ын харьцаатай байх ёстой. Уул уурхайн ажил гүйцэтгэж байгаа, туслан гүйцэтгэж байгаа компаниудын хувьд 75, 25 хувийн харьцаатай байх ёстой. Барилгын ажил гүйцэтгэж байгаа компаниудынхаа хувьд 60, 40-ын харьцаатай байх ёстой. Тэгэхээр бид эхний ээлжинд, энэ эхний 3 жилд нь барилгын ажил үндсэндээ явж байгаа. 3 жилийн дараанаас үйлдвэрийн ажил нь эхлэх гэж байгаа гэдэг утгаар нь 60, 40-ын харьцаатай байх ёстой гэсэн энэ зүйлийг барьж байгаа. Хамгийн доод хэмжээ. Гэтэл Оюутолгойд өнөөдөр 2 мянга гаруй гадаадын ажилчин хэрэгтэй боллоо. Мэргэжилтэй ажилчид хэрэгтэй боллоо гэсэн хүсэлт тавьсан. Энэ дагуу Засгийн газрын хуралдаанд оруулсан. Засгийн газрын хуралдаан дээр энэ тоо 2600 болж өссөн. 


Одоо харин нөгөө талд нь 60 хувийнх нь ажилчдыг яах вэ гэдэг асуудал гарч ирэхээр бид энэ дээр Оюутолгойтой хамтарч ажлын хэсэг байгуулаад, энэ ажлын хэсгийг би ахалж байгаа. Нэлээн олон удаа уулзсан. Гол хүндрэлтэй асуудал хаана босож ирсэн бэ гэвэл энэ 60 хувийг нь Улаанбаатар хотод 3300 монгол хүнийг ажиллуулахаар Улаанбаатар хоттой меморандум зурсан. Энэ хүрээн дотор шийднэ гэж тавьсан. Харин бид энийг хүлээж авахгүй. Монгол ажилчид бол 60 хувийн чинь квот тэндээ ажиллаж байх ёстой. Энэ тоог бид нар авч үзнэ гээд ингээд тавьчихсан учраас одоо энэ асуудал 2 сарын хугацаанд нэлээн урт яригдаж байна. Өчигдөр бид нар Оюутолгой компанийн удирдлагуудтай бас уулзсан. Уулзаад ажлын хэсэг дээр ярилцаад Оюутолгой компани энэ жил хийгдэх гэж байгаа гол гол ажлуудыг жагсаагаад энэ ажлууд дээр гарах боломжтой байгаа ажлын байруудыг бүгдийг нь монгол ажилчид ажиллуулахаар бид нар санал тавьсан. Ингэсэн тохиолдолд энд мянга орчим ажлын байр бий болно. Мөн туслан гүйцэтгэгчээс гадна өөр бусад боломжоороо Монгол ажилчдыг ажиллуулах энэ ажлын байруудыг хамтраад хоёр талаасаа ярилцаж байгаад гаргая. Энэ хүрээнд Улаанбаатар хотын тэр тохирсон байгаа тэр ажлын байр гэж яригдаад байгаа тэр хэсгийг оруулаад ингээд ярилцаад нийтдээ 3 мянга ч биш болбол 5 мянга хүртэл ажлын байрыг бий болгохоор хамтарч гаргая гэдэг ерөнхий зүйлийг тохирсон байгаа. 


Тэгэхээр одоо эднийд би өнгөрсөн 2 долоо хоногийн өмнө энэ компан дээр очиж үзлээ. Тэнд Монгол компаниуд ч ажиллаж байна, гадаадынхан ч ажиллаж байна. Гэхдээ үнэхээр зарим зүйл дээр нь Монголчууд одоохондоо ажиллах хэмжээнд бэлтгэгдээгүй байгаа гэж харагдаж байгаа. Харин одоо гадаадад ажиллахаар явж байгаа энэ залуучуудаас бид нар...


Ш.Сайхансамбуу: - Үгүй үгүй, би энэ Монгол хүн гадаадад гараад ажиллахыг нэг их юу яаж байгаа юм биш. Эхлээд бид нар энэ том орд дээрээ хийсэн гэрээ, энэ их олон жил, 5 жил, 6 жил бөөн хэл ам болж байж тэгээд хоёр нам нийлж байж Засгийн газар байгуулаад, тэгээд энэ Засгийн газрын үйл ажиллагаа хэрэгжээд ингээд явж байгаа юм. Тэгээд би бүр С.Баярцогт сайдыг дуудаад байгаа нь тэр л дээ. 


З.Энхболд: - Ш.Сайхансамбуу гишүүн ээ, Оюутолгойн гэрээтэй холбоотой асуудлаар..


Ш.Сайхансамбуу: - Үгүй үгүй энэ холбоотой. 


З.Энхболд: - Харин холбоотой асуудлаар..


Ш.Сайхансамбуу: - Одоо 2150 ширхэг хүн энэ Оюутолгойд одоо яг ажиллаж байх ёстой. Байна уу, үгүй юу? 


З.Энхболд: - С.Баярцогт сайдыг ирэхээр яг наад асуултад чинь хариулъя. 


Ш.Сайхансамбуу: - Ажиллах хүчийг бол одоо бид нарт тайлбарлахдаа С.Баярцогт юу гэж байсан бэ гэхээр та одоо тэрэнд санаа зовох юм байхгүй ээ гэж байсан. Бид нар эхлээд энэ дотоодынхоо ажлын байрыг хангачихаад тэгээд энэ гадагшаа гарах асуудлыг яръя гэж би хэлж байгаа юм. 


З.Энхболд: - Сая би Ч.Хүрэлбаатар сайдтай яриад сууж байна. Д.Зоригт сайд чинь Эрдэс баялгийн сайд учраас Оюутолгойг хариуцах уу гэсэн үгүй ээ С.Баярцогт хариуцна гэж байна. 


Ш.Сайхансамбуу: - Үгүй үгүй, одоо ингэж 2 нам бие бие рүүгээ түлхэх юм бол байна шүү дээ, энэ байдал хүндэрнэ шүү. 


З.Энхболд: - Харин тийм учраас хариуцсан хүнийг нь авчирч байгаад...


Ш.Сайхансамбуу: - Тийм. 


З.Энхболд: - Асуултыг нь номоор нь асууя. 


Ш.Сайхансамбуу: - Би одоо С.Баярцогт сайдыг, энэ Оюутолгойн, энэ Аюулгүй байдал, гадаад бодлогын байнгын хорооноос томилсон ажлын хэсэг ахалсны хувьд би энэ Жорж Маршалын өөрийнх нь өгсөн энэ Хүний нөөц гэдэг юмыг би барьчихаад сууж байна л даа. Ийм байна гэчихээд одоо тэгээд энэ дөнгөж эхлээд энэ гэрээний хамгийн эхний хэрэгжилт нь Монгол хүнийг ажиллуулах байр л  байгаа байхгүй юу. Бид энэ дээр л найдаж энэ гэрээг баталж явуулсан шүү дээ. Үгүй тэгээд одоо гаргах юм яриад сууж байна гэдэг чинь би бол авцалдахгүй байна гэж бодож байгаа байхгүй юу. 


 З.Энхболд: - Хариулах хүнийг нь авчирч байгаад асууя. 


Ш.Сайхансамбуу: - Тийм учраас бид нар энэ юун төлөө Аюулгүй байдал, гадаад бодлогын байнгын хороо билээ. Бид энэ дээр нухацтай хандахгүй бол юун эдийн засаг, юун Төсвийн байнгын хороо, юун Хөдөө аж ахуй, юун Нийгмийн бодлого. Бид аюулгүй байдлаа л ярина. Монгол хүн өнөөдөр ажилтай болох ёстой. Энэ Оюутолгойн өөрийнх нь өгсөн энэ тоо, баримтыг л ярьж байгаа болохоос биш бид нар зохиож яруу найраг яриагүй шүү. 


З.Энхболд: - Гэрээнд орчихсон байгаа тоо учраас зайлшгүй биелэгдэх л ёстой л доо. 


Ш.Сайхансамбуу: - Би энэ Хөдөлмөрийн яамнаас асуугаад байна шүү дээ. 


З.Энхболд: - Одоо яг яаж биелэгдэж байгааг нь асуух гээд сууж байна. 


Ш.Сайхансамбуу: - Одоо тэгвэл сайдыг дуудна. Тэр ажлын хэсгийн ахлагчийг дуудна. Өөр юм байхгүй. 


З.Энхболд: - Ч.Хүрэлбаатар сайд үг хэлье гэсэн үү?


Ч.Хүрэлбаатар: - З.Энхболд дарга аа, уг нь энэ хөдөлмөр эрхлэлттэй холбоотой асуудлыг Нийгмийн хамгаалал, хөдөлмөрийн яам хариуцах ёстой. Хариуцсан хариуцсан хүмүүс нь яахгүй бол С.Баярцогт сайд, дээр нь Д.Зоригт сайд гэхээр яг ний нуугүй хэлэхэд бас яг шууд хариуцаж байгаа биш. 


З.Энхболд: - Оюутолгойн гэрээний биелэлтийг Засгийн газрын хэн хариуцдаг юм? 


Ч.Хүрэлбаатар: - С.Баярцогт сайд. 


З.Энхболд: - За тэгвэл С.Баярцогтыг дуудъя. Та Хэрэг эрхлэх газрын дарга байна. Сайдыг дуудъя. 


Ш.Сайхансамбуу: - Би С.Баярцогт сайдыг ажлын хэсгийн ахлагч байсан байхгүй юу. Энэ гэрээг толгойлж өөрөө хийсэн. Тийм учраас би энэ чуулган дээр асуусан, Байнгын хороон дээр асуусан. Одоо энэ асуулт чинь одоо яг амьдрал дээр ургаад гараад ирлээ шүү дээ. Одоо бид нар хүн ажиллуулах тухайгаа ярьж эхэлж байна шүү дээ. Энэ гэрээний хамгийн нэгдүгээр асуудал. Монгол хүн ажлын байртай байх уу, үгүй юу гэдгийг одоо манай Байнгын хороо шийдэх гээд байна шүү дээ. 


З.Энхболд: - С.Баярцогт сайдыг ирэхээр Оюутолгойн талаар үргэлжлүүлэн асууя. Одоо Х.Наранхүү гишүүн асуултаа асууя. Х.Жекей гишүүн гар өргөөгүй тийм ээ. 


Х.Наранхүү: - Би хоёр гурван зүйл асуух гэж байгаа юм. Нэгдүгээрт, манай нэг хэсэг компаниуд нь ажиллах хүн олдохгүй байна. Авсан ажилчид нь одоо чанаргүй байна. Ялангуяа энэ зам, барилга гэсэн ойр зуурын юм нь дээр тэгээд 2, 3 хоног ирдэг, тэгээд 7 хоног алга болдог. Ийм байна гэж. Нөгөө тал дээр нь болохоор зэрэг Монгол ажилчдыг авахгүй байна гэсэн ийм хоёр яриа л хэвлэл мэдээллээр яваад байгаа шүү дээ. Тэгэхээр энэ хоёр ярианы хооронд жинхэнэ амьдрал дээр байгаа проблемүүд байгаа байх гэж бодож байгаа юм. Үнэхээр одоо ямар хэмжээнд тэр мэргэжлийн хүн олдохгүй байгаа юм. Мэргэжлийн бус ажил юмаа гэхэд одоо манай үнэхээр, ялангуяа одоо хөдөө орон нутагт хэрэгжиж байгаа төсөл дээр ажиллах хүч үнэхээр олддоггүй юм уу? Олдлоо гэхэд тэр ажиллах хүчний ажиллах чадвар нь үнэхээр тийм дорой юм уу? Энэ асуудлыг одоо Нийгмийн хамгаалал, хөдөлмөрийн яамнаас зүгээр нэг бүртгээд мэдээд байх биш тэгээд энэ процессыг сайжруулах, хүнийг нь сайн олж өгөх, ямар нэгэн хэмжээгээр жаахан бэлтгэх ч байдаг юм уу, Монголын талд ажилчдыг зохион байгуулалтад оруулж, аль болохоор үнэхээр тэр гадаадын тэр хөлсөлж байгаа, хөрөнгө оруулж байгаа хүмүүсийн ажлыг ч хөнгөлөх, тус дэм болох, дотоодын тэр ажиллах хүчнийг ч гэсэн илүү дөхөмтэй, тоог нэмэх барих талаар одоо ямар тодорхой ажил хийдэг юм бэ? Эсвэл зүгээр ингээд бүртгээд байна уу, үгүй юу? Нэгдүгээр асуудал. 


Хоёр дахь нь энэ томоохон төслүүд. Жишээлбэл Тамсаг дээр болж байгаа үйл явдал. За одоо Оюутолгой гэж ярьж байна. Цааш нь Тавантолгой гээд. Томоохон томоохон төслүүд дээр энэ ажиллах хүчний гэрээн дээр ийм асуулт тавьж шийдэж болохгүй юу. Өнөөдөр ингээд эхэлж орж ирэхэд үнэхээр одоо ялангуяа газрын тос мэтийн нарийн ажиллагаатай ийм үйлдвэр дээр мэргэжлийн хүн авна гэхээр зэрэг бэлтгэл муутай байгаа нь ойлгогдож байгаа юм. Тийм учраас өнөөдөр ингээд ийм ийм ажлын байр байна. Энд нь одоо манайхаас өчнөөн хэмжээний ийм хүн өнөөдөр бэлэн олгох боломж байна. Цаана нь ийм хүн үнэхээр байхгүй байна гэдгээ нэг гаргачихаад тэгээд тэр Монголын талаас ажиллах хүчийг бэлтгэх, давтан сургах, программаа хамтран тохиролцоод, тэгээд одоо юу гэдэг юм 3 жилийн дотор ийм ийм юм бэлтгэнэ. 5 жилийн дараа юу гэдэг юм жинхэнэ нөгөө 90.0 хувьд нь хүргэнэ ч гэдэг юм уу, нэг ийм тухайн тухайн төслийг онцлогийг харгалзаад ийм хатуу тодорхой ийм үе шаттай, тэгэхдээ уян хатан ийм гэрээ хийх чиглэлээр та нар ажиллаж байна уу, эсвэл өөр нэг иймэрхүү гарцуудыг олж байна уу? 


Яагаад би тэгж асууж байна вэ гэвэл намайг яаманд байхад, одоо 2 жилийн өмнө би тэр Тамсагийн хөрөнгө оруулагчдыг урьж байгаад бүр жичид нь хэлсэн юм. Та нар тэр жил бас хэд гэлээ дээ, 1900 ч гэлүү хүн оруулж ирнэ гэж зөвшөөрөл гуйгаад байсан байхгүй юу. Энийг чинь одоо яах вэ 1 жил зөвшөөрнө, 2 жил зөвшөөрнө, 3 дахь жилээс та нар манай дотоодоос боловсон хүчин яаж бэлтгэж байна вэ гэдгийг чинь заавал асууна. Тийм учраас та нар эртхэн шиг ийм гэрээ хийх бэлтгэл ажлаа хангах нь зүйтэй байх. Тэгээд бид яамнаас явахдаа тэр холбогдох газар хэлтэст нь энэ асуудлыг бүр онцгойлж гэрээ байгуулах чиглэл рүү явах юм шүү гэж хэлж байсан юм. Тэгэхээр энэ чиглэлээр яг үндсэн асуудал хариуцаж байгаа танай яамнаас тодорхой юм хийж байна уу? Өөр ямар нэгэн гарц олж байна уу гэсэн хоёр дахь асуудал. 


Гурав дахь нь, одоо манай хамгийн боломжтой, идэвхтэй ажил хайж байгаа, эрж хайж байгаа, хамгийн боломжтой насны ийм ажиллах хүч бол гадагшаа явчихаж байгаа юм. Ялангуяа энэ Солонгос руу. Тэгэхээр эд нар тэнд очоод яг нарийн мэргэжил эзэмшээд байгаа хүн бол юу бол. Би бас сайн мэдэхгүй байна. Тэгэхээр энэ их чанарлаг сайн ажиллах хүчийг эргээд одоо яаж энэ Монголд хэрэгжиж байгаа шинэ төслүүд дээр татаж оролцуулах вэ гэдэг дээр одоо яамнаас бодсон барьсан бодлогын шинж чанартай юм юу байна. Одоо яах вэ? Тэрнээс одоо ингээд, тэрийг одоо ингээд гараад явчихсан, өөрсдөө амиа аргацааж байгаа гээд л хаячих юм бол хайран л санагдаад байгаа юм. Ийм гурван зүйл байгаа юм. 


З.Энхболд: - Хариулах хүмүүс албан тушаал, нэрээ хэлээрэй. Протоколд орох зорилгоор. 


Д.Нямхүү: -  Х.Наранхүү гишүүний асуултад хариулъя. Энэ хэвлэл мэдээллийн хэрэгслээр гарч байгаа зүйл бол одоо таны дөрөвдүгээр асуулттай яг холбогдож байна л даа. Ер нь гадаадад ажиллах хүчийг гаргаж байгаа энэ асуудлыг бид ч гэсэн ер нь цаашдаа хаах бодолтой байгаа. Гэхдээ энэ дээр Засгийн газрын түвшинд тохиролцоод, хоёр яамны хооронд хийсэн санамж бичиг байгаа учраас одоо тэр санамж бичгийн дагуу энэ жил бүртгэл эхэлнэ. Энэ жил бид одоо 3 мянган хүнээ авна гэхээр нь бид энэ санамж бичгийн хүрээнд энийг явуулахаас өөр аргагүй байгаа. 


Хоёрдугаарт, эрэлт маш өндөр байна. Монгол Улс руу одоо тэнд байгаа банкуудын тооцоолсноор 500 долларыг нэг хүн шилжүүлнэ гэж үзэхээр ажиллаж байгаа 20 мянган хүн Монгол Улсаас сар бүхэн 10 сая доллар шилжүүлж байгаа гэсэн эдийн засгийн тооцоо байдаг. Энэ талыгаа бас бодож үзэхээр нөгөө талд нь нэг ийм эдийн засгийн эрх ашиг байгаа. Харин хүн ам зүйн талаасаа бодох юм бол энэ санамж бичгийг бид ер нь цуцалбал яадаг юм бэ гэдэг тал дээрээ байгаа. Тэгэхээр энэ талаас та бүхнийг бас анхаарч өгөөчээ гэж хүсье. Энэ Солонгосын хөдөлмөрийн яамтай хийсэн санамж бичгийг цуцлаад цаашид ер нь энэ тал дээр хэрэв чиглэл өгвөл бид ингээд хийхэд бэлэн байна. Энэ бол одоо Засгийн газрын түвшинд хийгдээд явсан юм болохоор бас бодлого ямар байгааг одоо бид сайн тодруулж чадахгүй байна. 


Хоёрдугаарт, том төсөл хөтөлбөрүүд дээр цэгцлэх асуудлыг бид нэг мөр ингээд шийдэхээр ажиллаж байна. Энэ хүрээнд Хөдөлмөр эрхлэлтийг дэмжих хууль, Гадаадад ажиллах хүч илгээх, гадаадаас ажиллах хүч авах тухай хуулийг УИХ-д өргөн барьсан байгаа. Үүнийг сая өргөн барьж байгаа Хөдөлмөр эрхлэлтийг дэмжих хуультай хамтад нь ярилцана. Энэ үед энэ бүх бодлогыг нэг мөр тавина гэсэн учраас энэ хоёр хуулийн хүрээн дотор одоо энэ гадаад руу ажиллах хүч гаргаж байгаа, гадаадаас авч байгаа асуудлыг нэг мөр шийдэх юм байна гэж бид ойлгож байгаа. Тэгэхээр одоо энэ хуулиудын шинэчилсэн найруулга дээр бид үндсэндээ дандаа энэ гаднаас авч байгаа болон гадаадад гаргаж байгаа энэ ажиллаж хүчний асуудлыг улам багасгах, зарим Их Хурлын гишүүдийн тавьж байгаа саналаар цаашид ер нь хаах чиглэл рүүгээ явъя гэсэн ийм зүйлийг оруулаад тусгачихсан байгаа учраас энэ хуулиудыг хэлэлцэх үед эндээс тодорхой бодлого тодорхойлогдож гарах байх гэж бодож байна. 


Оюутолгой компанитай бид Оюутолгой болон бусад энэ уул уурхай, шинээр энд боловсруулах үйлдвэр барьж байгаа байгууллагуудын хувьд бид нэгдсэн нэг ойлголтод хүрэхээр ажиллаж байна. Энэ дээр хамгийн эхний ээлжинд Оюутолгойтой нэг мөр жишиг тийм тохиролцоо гаргаж авъя гэсэн байдлаар ажиллаж байгаа юм. Энэ дээрээ ирээдүйд, 3 жилийн дараа тэр үйлдвэрт ажиллах ёстой 600 гаруй ажилчныг 3 жилийн турш тэтгэлэгтэйгээр сургах хөтөлбөрийг саяхан бид ярилцаад тохиролцлоо. Мөн энэ хүрээнд уул уурхайн чиглэлд ажиллаж болох мэргэжилтэй боловсон хүчнийг ажиллуулахад бусад уул уурхайн байгууллагуудаас тодорхой сан үүсгэх замаар ингэж санхүүжүүлээд бид мэргэжилтэй ажилчдыг юуны түрүүн бэлтгэх ажлыг хийхгүй бол болохгүй байгаа. Энэ хүрээнд Монголын Мянганы сорилтын сан маш хүчтэй оролцож байгаа. Техник, мэргэжлийн сургуулиудын хүчин чадлыг нэмэгдүүлж өгч байгаа. 


Мөн Гадаад харилцааны яамны шугамаар саяхан ХБНГУ-д хийсэн айлчлалын хүрээнд солилцооны хөтөлбөрөөр Германы их дээд сургуулиудад мэргэжлийн сургуулиудад нь уул уурхайн болон бусад чиглэлээр инженер, техникийн ажилтнуудыг сургахаар тохиролцоо хийсэн байгаа. Одоо үндсэндээ бид эхлээд дандаа энэ мэргэжилтэй ажилчнаа бэлтгэсний дараа тэднийгээ өгөх тухай ярихгүй бол манай ажиллах хүч нэг талаасаа гологдох байдалтай байна. Харин гадаадад гарч байгаа тэр залуучуудын хувьд бид одоо энд ингээд энд бий болж байгаа ажлын байруудыг санал болгож байгаа ч гэсэн энэ хүмүүсийн хувьд өндөр цалин хүсэж байна. Гэтэл Оюутолгой дээр ажиллаж байгаа туслан гүйцэтгэгч компаниудын хувьд ийм өндөр цалинг өгч чадахгүй байна. Тэгэхээр энэ маань одоо зөрчил үүсгээд байна. Ингээд энэ залуучууд гадагшаа гарахаас аргагүй байдалтай байх шиг байна. Гэхдээ бид Монгол Улсын хөдөлмөрийн зах зээлийг нэг мөр цэгцлэхийн тулд хөдөлмөрийн төв биржийг анх удаа байгуулж байгаа. Ингэснээрээ одоо шинээр бий болж байгаа ажлын байрууд болон ажилгүйчүүдийн бүртгэлийг нэг мөр цэгцлээд өдөр бүхэн мэдээ авч байх боломжтой болно. Мөн гадаадад ажиллаж байгаа болон хөдөө суманд байгаа ажилгүй иргэдэд хүртэл бүгдэд нь мэдээлэл хүргээд, онлайн сүлжээгээр шууд энэ дотоодод байгаа ажлын байруудыг ил тод зарлах боломжтой, шууд холбох боломжтой болно. Ингэхгүйгээр бид цаашаа одоогоор энд тэнд гарч байгаа ажлын байрыг зөвхөн сонин хэвлэлийн тусламжтайгаар, хэвлэл мэдээллийн тусламжтайгаар зарлаад ингэж зуучилна гэдэг бол өнөөдрийн хөдөлмөрийн зах зээл маань огт хоосон байна. Үндсэндээ цэгцрээгүй байна гэсэн ойлголттой байгаа. Тийм учраас бид эхний ээлжинд хөдөлмөрийн зах зээлийг зөв хэлбэрт нь оруулж байж цаашаа бодлогоо энэ дээрээ тулгуурлаж явуулах ёстой юм байна гэсэн тийм бодлого барьж байгаа. 


З.Энхболд: - Бусад ирсэн улсуудаас хариулт байна уу? Эсвэл бүгдийг нь Д.Нямхүү хариулна гээд бичиж авах ч үгүй суугаад байна уу? Анхааралгүй л байгаа юм шиг харагдаад байх юм. Х.Наранхүү гишүүн хариулт авсан уу? 


Д.Баярсайхан: - Хөдөлмөр, халамж үйлчилгээний газрын дарга Д.Баярсайхан. Сайдын хэлсэн дээр ганц хоёр зүйлийг нэмж хэлье. 


Тэгэхээр үнэхээр манай хөдөлмөрийн зах зээлийн эрэлт нийлүүлэлт бол үндсэндээ алдагдсан яваад байгаа. Мэдээллийн солилцоо бас нэг мөр болж чадаагүй. Тийм учраас энэ хөдөлмөрийн зах зээлийн бүртгэлийн программыг шинэчлэх, улмаар улсын хэмжээний сүлжээ, онлайн хэлбэрт оруулах, энэ мэдээллээ нэг цэгт төвлөрүүлж, мэдээллийг төрийн бусад байгууллагууд, ажил олгогч эзэд, иргэдэд түгээх зорилгоор Хөдөлмөрийн төв бирж шинээр үүсгэн байгуулагдаад эрх зүйн орчин бүрдсэн. Одоо тэгээд энэ оны төгсгөлөөс үйл ажиллагаа нь жигдрээд явна. Энэ дээр бэлтгэл хийж байна. 


Хамгийн гол нь Монгол Улс өөрөө үйлдвэрлэлийн орон биш байна. Ерөнхийдөө бий болоод байгаа, шинэ ажлын байр бий болгож байгаа салбараа аваад үзэх юм бол үндсэндээ томоохон үйлдвэрийн газар байхгүй. Худалдаа, үйлчилгээний салбарт л үндсэндээ ажлын байр бий болж байна. Өөрөөр хэлэх юм бол жижиг хувиараа хөдөлмөр эрхэлж байгаа хүмүүс маань одоо ажлын байр өөрсдөдөө бий болгох, мөн бага зэргийн ажлын байруудыг бий болгох ийм л түвшинд, яг бодит байдал бол өөрөө ийм л байна. 


Яг ажлын байрыг Нийгмийн хамгаалал, хөдөлмөрийн яам ч юм уу, хөдөлмөрийн албадууд бий болгохгүй. Тэнд бий болж байгаа ажлын байрыг бүртгэх, мэдээлэх, үйлчилгээ үзүүлэх, энэ чиглэлд бид ажиллаж байна. Үүний хажуугаар Хөдөлмөр эрхлэлтийг дэмжих санд төвлөрсөн хөрөнгийг хуулийн дагуу Хөдөлмөр эрхлэлтийг дэмжих тухай хуулийн дагуу 9 арга хэмжээ, үйлчилгээнд бид хуулийн хүрээнд, яг тэр хүрээндээ л ажиллаж байна. Тэгэхээр энэ Хөдөлмөр эрхлэлтийг дэмжих санд төвлөрсөн хөрөнгөнөөс бид явцуу хүрээнд бас яах вэ хүмүүсээ бүртгэж байна, ажилд зуучилж байна, ажилтай болгох гэж оролдож байна. Энэ нь өөрөө бас явцуу хүрээтэй байна. Тийм учраас сүүлийн үед ингээд хараад байхад яам хоорондын бас мэдээллийн юу бас сайжруулах шаардлага байна. Тухайлах юм бол уул уурхайн чиглэлд үндсэн ажлын байр бий болох нь гэж, ирээдүйд бий болно гэж төлөвлөж байна. 


Хоёрдугаарт, барилгын салбар байна. Зам, барилгын салбарууд байгаа юм. Тэгэхээр яг энэ салбарт бэлтгэж байгаа боловсон хүчин манай их дээд сургууль, мэргэжил, сургалт үйлдвэрлэлийн төвүүд байна уу гэвэл бас харьцангуй чамлалттай байгаа юм. Ийм нөхцөлд одоо Нийгмийн хамгаалал, хөдөлмөрийн яам, Хөдөлмөр халамж, үйлчилгээний газар хуулийнхаа л хүрээнд, байгаа нөөц боломжийнхоо хүрээнд зүгээр суугаагүй. Энэ дээр өнгөрсөн жил бид сая орчим долларыг зарлаа. Одоо 1 тэрбум 400 сая орчим төгрөгийг үйлдвэр дээр сургалтад хамрууллаа. Өөрөөр хэлэх юм бол яг ажил олгогчид өөрт нь хэрэгтэй байгаа ажлын байрны тэр захиалгыг нь өөрсдөөр нь гаргуулаад, мөн нөгөө талдаа бүртгэлтэй байгаа ажилгүйчүүдээ тодруулж гаргаад, тэгээд одоо үйлдвэр дээр сургалтыг туршиж нэвтрүүллээ. Энэ бол өөрөө их үр дүнтэй боллоо. Манай сургалтууд бол онол давамгайлсан дадлага ерөнхийдөө хийгддэггүй, ур чадвар суулгаж чаддаггүй ийм сургалтууд одоогийн түвшиндээ яваад байна. Тэгэхээр энэ үйлдвэр дээрх сургалтыг бид дадлагын 70.0 хувь, онолын хичээлийн 30.0 хувь хийгээд, яг тэр ажил олгогч нь өөрөө сургаж байгаа. Өөрийнхөө тэр барьж байгаа барилга дээр одоо дадлагажуулаад, өөрсдөө тэр бас хөдөлмөрийн сахилга батын хичээл, бусад бүх орхигдоод байгаа хичээлүүдийг нь модулыг нь гаргаад хичээллээд, сургалт хийгээд, дараа нь шалгалт аваад тэнцүүлээд байхад үндсэндээ нийт суралцагчдын 80.0 хувь нь байнгын тогтвортой ажлын байраар хангагдаж байгаа жишээ гэх мэт...


Х.Наранхүү: - Ерөнхийдөө ойлголт авчихлаа. Ингээд бас хэтэрхий өргөнөөр явчихаар бас жаахан нөгөөдөх үндсэн юмнаасаа халиад явчихлаа. Тэгэхээр цаг алдаад яах вэ. 


З.Энхболд: - Н.Энхболд гишүүн асууя. 


Н.Энхболд: - Нэгдсэн тоо бүртгэл байна уу, үгүй юу? Одоо өнөөдөр манай улсын дотоодын хөдөлмөрийн зах зээл дээр зарлагдсан хэдэн ажил байна вэ? Хамгийн сүүлийн тоо ч байсан болж байна. Ажилд оръё гээд идэвхтэй ажил хайгаад явж байгаа хөдөлмөрийн бирж дээр бүртгүүлсэн хэдэн хүн байна вэ? Энэ хоёрын зөрүү ямар байна вэ гэдэг нэг ийм асуулт байна. Бид яах вэ сүржигнээд, улс төржүүлээд янз бүрийн юм яриад байж болно л доо. Энд дотооддоо ажлын байр хангалтгүй байгаа, цалин хөлс. Ерөөсөө л манай байгаа байдлаар байгаа маань тэр шүү дээ. Өндөр хөгжилтэй орнуудын түвшинд хүрэхгүй байгаа тохиолдолд хэдэн хүмүүс гадагшаа ажиллаж тодорхой хугацаанд бас амьдрал ахуйгаа дээшлүүлэх юмсан гэсэн хүсэл эрмэлзлэлийг нь бид зогсоож чадахгүй. Энэ ганцхан монголд байдаг ч үзэгдэл биш. Ганцхан хөгжиж байгаа оронд байдаг ч үзэгдэл биш. Ямар ч улсад гаднаас ажиллах хүч авах, гадагшаа ажиллах хүч гаргах ийм асуудал байдаг. Бидэнд л илүү хүнд тусаад байгаа болохоос. Энэ бол зөвхөн бидний муугаас болоод байгаа асуудал би биш гэж боддог юм. 


Гол нь одоо цаашдаа, сая хэн нь ярив даа, томоохон аж үйлдвэрийн газрууд байгуулагдахгүй байна гээд. Томоохон аж үйлдвэрийн байгууллага, үйлдвэрүүд бий боллоо ч гэсэн өнөөдөр урьдных шиг тийм хэдэн зуу, хэдэн мянгаараа ажиллуулдаг гэж юм бас ховор шүү дээ. Дандаа автоматжсан, дандаа компьютержсэн, хүний оролцоо харьцангуй бага ийм л үйлдвэрүүд байгууллагддаг. Уул уурхайн үйлдвэрүүд дээр ч ялгаагүй. Одоо жишээ нь Оюутолгойн тэр ороод, доошоо орж ухна гэдэг бол бидэнд танилцуулж байсан технологиороо бол ер нь машин яваад, доогуур нь хөндийлөөд л, дэлбэлээд л, татаж гаргаж ирээд байх болохоос хуучин Налайхын уурхайд Хүний мөр кинон дээр гардаг шиг их олон хүн ажилтай болоод, очоод л, өрөмдөөд л, бүгдээрээ цалин хөлстэй болоод байдаг тийм юм байхгүй юм билээ шүү дээ. Тэгэхээр энэ төрийн бодлого угаасаа яаж явах вэ гэдэг дээр л бид илүү их анхаарах хэрэгтэй юм шиг байгаа юм. 


Асуултын хувьд түрүүчийн тэр нэг асуудал байна. Хоёрт, энэ жил гаднаас ажиллах хүч авах юм нь дээрээ дандаа олон улсын гэрээтэй, Засгийн газар хоорондын гэрээтэй ийм объектууд дээр хүнийг авахаар хийсэн юм байна. Тийм ээ. Урьд өмнө нь бол бид Засгийн газарт ажиллаж байхад бас зарим барилгын компаниудын хүсэлтээр бас хоёр талдаа гэрээ хийснийх нь дагуу ажилчид оруулж ирдэг байсан. Тэр хүмүүс одоо энэ хоёр гурван жилийн хугацаанд Монголын барилгын салбар маш эрчимтэй хөгжихөд тэр бас тодорхой хэмжээгээр хувь нэмэр оруулсан гэж энэ бизнес эрхэлсэн хүмүүс өөрсдөө ярьдаг юм билээ. Одоо энэ жил тийм юм нь байхгүй болчихож байгаа юм байна. Оронд нь бэлтгэгдсэн, тэр гаднаас орж ирж байсан хаанах нь байх нь хамаагүй. Тэр улсууд чинь сахилгатай, дэгтэй, хөдөлмөрийн бүтээмж нь өндөр ажиллаад байх ийм боловсон хүчин энэ хугацаанд бэлтгэгдэв үү? Бэлтгэх тал дээр ер нь юу хийсэн байдаг юм бол. 


Энэ жил тэр барилгынх нь хүмүүсийг оруулж ирэхгүй гэвэл ерөнхийдөө барилга барих темп бол урьд жилүүдтэй харьцуулах юм бол их л удаан болох юм байна гэж. Яг бизнес эрхэлдэг хүмүүсийнх нь зовлонг надад ярьснаар ойлгоод байгаа байхгүй юу. Дотоодоос хүмүүс авдаг юм. 2 өдөр ажиллаад цалингаа аваад алга болдог. Эсвэл тодорхой янз бүрийн шалтгаан хэлээд явчихдаг. Цаг барихаас эхлээд маш их зовлонтой юмнууд бий. Бид монгол хүн авахгүй гэсэндээ биш ганцхан, одоогоор бидний шаардлагыг хангахгүй нь бас нэлээд хэсэг нь байдаг учраас ингээд бэрхшээл байдаг юм. Одоо өнөөдөр тэр гаднаас оруулж ирж байсан барилгачдыг оруулаад ирэхгүй гэхэд тэр хэмжээнд ажиллах тийм бизнесийн хүмүүсийн тавьж байгаа шаардлагыг хангах хэмжээний ажилчид бэлтгэгдсэн үү, энэ хугацаанд. Хоёр дахь асуулт. 


Гурав дахь асуулт, ерөөсөө бид муу ч байсан, авч чадахгүй ч байсан өндөр цалин өг гэдэг ийм байдлаар бизнес эрхэлж байгаа хүмүүсээ шахаад байх юм уу, үгүй юм уу? Энэ дээр бас Засгийн газрын зүгээс ямар нэг бодлого баймаар байна. Үнэнийг нь хэлээд, энэ хугацаанд бид алхам алхмаар бэлтгэж байна. Тэгэхдээ өнөөдөр манай барилгын салбарын жишээнд. Би ганцхан салбар дээр жишээ аваад байна л даа. Энэ өсөлтийн хурдцыг гүйцэх хэмжээнд, орчин үеийн шаардах хэмжээнд ажиллах хүмүүс бэлтгэж амжихгүй байна. Яах ч аргагүй энэ хүмүүс ингэж байгаа нь зөвхөн тэр бизнес эрхэлж байгаа хэдэн хүмүүсийг дэмжээд байгаадаа ч биш ерөөсөө монголчуудыг ажилгүй байлгая гээд байгаадаа ч биш, аргагүй байдал ийм байна гээд ойлгуулаад, за бид нар энэ жил барилгын салбарт төчнөөн хүн оруулна, хойтон төдийг оруулна. Зөрүүлээд хүмүүс маань та нар өөрсдийгөө бэлтгээрэй. Тийм ээ. Энийгээ нөгөө мэргэжлийн сургалт үйлдвэрлэлийн төвүүдтэй хамтраад яг бидний тооцоогоор ийм хүн бэлтгэвэл хойтон бидний хасах гээд байгаа хэмжээний ажилчин бэлтгэгдэх байх. Хэрэгтэй юм байна гэдгийг нь тооцоод, тэдэнд захиалга өгөөд. Тэр сургуулиудад очиж сур, мэргэжил чадвараа дээшлүүллээ. Хойтон зун гэхэд ийм ажил гарна ч гэдэг юм уу, ийм ийм хийж байгаа зүйлүүд байна уу? 


Тэгэхээр энэ цээжээ дэлдээд, эх орончид болоод зөвхөн монголчуудаа гээд. Муу ч байсан ав, чадахгүй ч байсан өндөр цалин өг гэдэг энэ муйхар шаардлага хэр удаан үргэлжлэх вэ? Хажуугаар нь юм хийхгүй бол энэ чинь явахгүй шүү дээ. Энэ дээр бүр тодорхой бодлоготой хийж байгаа юм байна уу, үгүй юу? Ийм 3 чиглэлийн асуудал байна. 


З.Энхболд: - Эрдэс баялаг, эрчим хүчний дэд сайд Д.Ариунсан, газрын дарга н.Батхүү нар бас ажлын хэсэг дээр нэмэгдэж ирж байгаа юм байна. С.Баярцогт сайд ирсэн. Ш.Сайхансамбуу хаачив. С.Баярцогт сайдаас асуулт асууна гээд байсан. Явсан юм болов уу, ирэх юм болов уу? Утасдаад хариулах хүн чинь ирчихлээ гээд хэлээдэх. 


Н.Энхболд гишүүний асуултад хариулах улсууд нэрээ хэлээд микрофонд албан тушаалаа хэлээд яваарай. 


Т.Энхтуяа: - Н.Энхболд гишүүний асуултад хариулъя. Т.Энхтуяа. Нийгмийн хамгаалал, хөдөлмөрийн яам. 


Тэгэхээр хөдөлмөрийн зах зээл дээр бэлтгэгдэж байгаа мэргэжилтэй боловсон хүчин, цаана нь шаардагдаж байгаа мэргэжилтэй ажилчдын хоорондын зохицол, нийцэл хэр байна гэж ойлгож байна. Өнөөдөр хөдөлмөрийн зах зээл дээр ажил идэвхтэй хайж байгаа, хөдөлмөрийн захад бүртгэгдсэн ажилгүйчүүд 38099 байгаа. 2010 оны 5 сарын 1-ний байдлаар. Гэтэл манай энэ ажилгүйчүүдийн 18.4-хөн хувь нь дээд боловсролтой. Тэгээд бусад нь болохоор жишээлбэл 62.2 хувь нь мэргэжлийн боловсрол эзэмшээгүй. Өөрөөр хэлбэл ямар нэгэн мэргэжил шаардах ажил, инженер техникийн ажлын тухай би яриагүй байна л даа. Мэргэжил шаардах ажил хийх тийм түвшинд мэргэшээгүй гэсэн ийм мэдээлэл бидэнд байна. 


Гэтэл одоо жишээ авах Оюутолгой компанийн бидэнд шаардаж байгаа ажиллах хүчний хэрэгцээг дурьдахад ийм асуудал тавьж байгаа юм л даа. Оюутолгой ордыг ашиглах хөрөнгө оруулалтын гэрээний дагуу баяжуулах үйлдвэрийн суурийг тавина гэж байгаа юм. Ган бүтцийг босгоно, дизель цахилгаан станцыг барина. 1, 2 дугаар босоо амны хөндлөн цамхагыг барина. Малталт, нэвтрэлтийн ажлыг хийхэд зайлшгүй мэргэжилтэй ажилчин хэрэгтэй гээд. Бид 2000 ажилчдын яг жагсаалтыг мэргэжлээр нь авч үзсэн. Тэгээд нэг бүрчлэн ярьж суухад ямар асуудал ажиглагдаж байсан бэ гэхээр одоо Монгол хүн хийж болохуйц ажил гээд бид нар санал болгож байсан. Жишээлбэл цонх суурилуулагч гээд. Тэгэхээр танай энэ барилгад суурилуулдаг цонх суурилуулагчтай адилгүй. Газар доор барилгын 90 метр урттай тийм цонхыг суурилуулах мэргэжлийн ажилчид зайлшгүй шаардлагатай байгаа юм гэсэн асуудлыг тавьж байсан. Тийм учраас бид нар нэлээд  хэдэн орчуулагчид, манаач гэх мэт зайлшгүй монгол хүн шаардлагатай ажилчдыг тэндээс сугалж авч хөдөлмөрийн зах зээлд байршуулсан байгаа.


Дашрамд дурьдахад мэргэжлийн боловсрол, сургалтын тухай хуулиар мэргэжлийн сургалтын төвүүдийг бэхжүүлэх, мэргэжлийн боловсролтой тийм ажилчдыг бэлтгэхэд Боловсрол, соёл, шинжлэх ухааны яам...


З.Энхболд: - Дашрамд дурьдах ерөөсөө хэрэггүй. Битгий цаг аваад бай. Статистикаа хэлээд дууссан бол болоо. Дараагийн асуултууд нь. 


Н.Энхболд: - Сая ингэлээ шүү дээ. Ажил идэвхтэй эрж байгаа 39 мянган хүн байдаг юм байна. Багцаагаар. Яг одоо албан байгууллагуудаас, аж ахуйн нэгжүүдээс зах зээл дээр бидэнд ийм тооны хүн хэрэгтэй байна. За мэргэжлээ болъё бүр. Хичнээн хүний юу гэдэг юм бэ дээ хүсэлт ирчихээд байна. Ажлын байрны захиалга. 39 мянган хүн нэг талаас нь байж байна. Монголын аж ахуйн нэгж, Монгол үйл ажиллагаа явуулж байгаа компаниудаас хичнээн ажлын байрны захиалга ирчихээд байна. Томуудыг бүгдийг нь оруулаад. 2 мянга тэр Оюутолгойгоос гэж бодъё. 


Т.Энхтуяа: - Хөдөлмөрийн зах зээл дээр шаардлагатай байгаа мэргэжилтэй ажиллах хүчний ажил олгогчийн захиалга бол 40 орчим мянган хүний захиалга ирсэн байгаа. Хөдөлмөр, халамж үйлчилгээнээс гаргасан. 


Н.Энхболд: - Ойролцоо л юм байна шүү дээ. Тэгээд яагаад ажил хийдэггүй юм, хүмүүс. Эсвэл одоо шаардлагыг нь хангахгүй байна уу? Тэгэхээр асуудал эндээс чинь бас нэг өөр юм гарч байна шүү дээ. Зөвхөн гадаадынхан монголчуудыг ад үзээд байгаа даа биш монголчууд ч гэсэн өөрсдөө тэр захиалга өгсөн, бүртгүүлсэн байгаа хүмүүсийг авахгүй байна, шаардлага хангахгүй байна гэдэг дүгнэлт хийж болох нь уу, болохгүй байна уу? Энэний цаана чинь их нарийн юм байна шүү дээ бас. 


Д.Баярсайхан: - Тэгэхээр яах вэ энэ сар болгоны, улирал болгон гарч байгаа энэ хөдөлмөрийн зах зээлийн статистикээс харахад ажил хайж байгаа иргэдийн тоо, ажил олгогч байгууллагуудаас захиалга өгч байгаа тоог ингээд харахад ерөнхийдөө баланс юм шиг, тэгээд ингээд хооронд нь зуучлал хийхэд ажилгүйчүүд алга болох юм шиг ийм тоо харагдаж байгаа. Хамгийн гол шалтгаан нь бол таны саяны хэлдэг шалтгаануудыг ярьж байгаа юм. Өөрөөр хэлбэл одоо ажил идэвхтэй хайгаад байгаа энэ иргэд маань өөрсдөө ур чадвар байхгүй, сургалтад тэр бүр хамрагдаж чаддаггүй. Нөгөө ажил олгогчийн тавиад байгаа шаардлагыг үнэндээ хангаж чадахгүй байгаа. Тухайлах юм бол үндсэндээ 35 наснаас дээш насны иргэд, тэр дотроо эмэгтэйчүүд голцуу энэ ажил идэвхтэй хайгаад байгаа шүү дээ. Тэгэхээр нөгөө ажил олгогчийн захиалга нь болохоор нас заадаг, өндөр нам заадаг, заавал өндөр түвшний шаардлагууд тавьж байгаа учраас яг тэр шаардлага нь одоо хангаж чадахгүй байгаа юм. Үүнтэй холбоотой. 


Гуравдугаарт, хөдөлмөрийн хөлсний үнэлэмж одоо үнэхээр доогуур байна. Тийм учраас энэ ажлынх нь цалин хөлсийг голдог. Өөрөөр хэлбэл хөдөлмөрийн байгууллагуудад ажил хайж байгаа иргэд ерөнхийдөө чадварын хувьд доогуур тийм л хүмүүс байдаг гэсэн ерөнхий ойлголт авсан. Их бага цалин амалдаг. Өндөр шаардлага тавьдагтай холбоотой бас энэ хоорондоо нийцэж өгөхгүй байгаа юм байгаа. 


З.Энхболд: - Н.Энхболд гишүүний асуултад ерөнхийдөө хариулагдаж байна уу? Огт хариулагдаагүй үлдсэн асуулт байна уу? 


Н.Энхболд: - Яг энэнээс үүдээд гарч байгаа юм л даа. Бид нар тэгэхээр одоо яах юм бэ? Хөдөлмөрийн хөлсний доод хэмжээг зориуд нэмэгдүүлье гэхээр өнөөдөр манай бүтээмжийн түвшин тэнд л байгаа шүү дээ. Тэгэхээр энэ цаашдаа бид, би түрүүн хэлсэн л дээ. Муу ч байсан ав, чадахгүй ч байсан өндөр цалин өг гэдэг маягаар одоо ялангуяа, одоо юу гэх юм бэ дээ улс төрчдөд хандахад хэр зэрэг тохиромжтой байгаа юм бол доо. Энэний оронд харин тэр өөрсдийнхөө зүгээс шалтгаалах юмнуудаа хийгээд, мэргэжлийн сургалт үйлдвэрлэлийн төвүүдийг нь бэхжүүлдэг, үнэхээр нарийн мэргэжилд хүн сурахаар тийм боломж нөхцөлийг улсын зүгээс ядаж эхний ээлжинд бүрдүүлэх тал дээр хөрөнгө мөнгө зардаг байдаг юм уу, тийм юм хийхгүй бол нөхцөл байдал ийм байхад, энэ талаар нь юу ч ажил хийгээгүй мөртлөө зүгээр одоо улс төржүүлээд шахаад байх бол бас л жаахан. Ялангуяа бизнес хийж байгаа хүмүүсийн хувьд халгаатай л байдаг юм шиг байгаа юм л даа. Би ямар ч байсан ойролцоо хариултууд авчихлаа гэж үзье дээ. 


Д.Баярсайхан: - Нэг хариулт дутуу байна. Тэр дээр бас гүйцээгээд хариулъя. Энэ Засгийн газар хоорондын хэлэлцээртэй үед л зөвшөөрөл өгөх юм уу, бусад үед нь зөвшөөрөл өгөхгүй хааж байгаа юм уу гэж нэг асуулт байгаа юм. Тэгэхээр Засгийн газрын 139 дүгээр тогтоолд энэ жил нэмэлт, өөрчлөлт оруулсан. Тэр дээр томоохон төсөл, хөтөлбөр, барилга байгууламж гэдэг үгийг авсан байгаа. Өөрөөр хэлбэл 40 мянган айлын орон сууц, Мянганы зам ч гэдэг юм уу...


Н.Энхболд: - Авсан гэдэг нь аваад хаясан гэсэн үг үү, оруулсан гэсэн үү? 


Д.Баярсайхан: - Тийм. Хассан гэсэн үг. Тийм учраас энэ дээр зөвшөөрөл өгөх биш энэ Засгийн газар хоорондын хэлэлцээртэй, Монгол Улсын олон улсын гэрээний нөхцөлөөр орж ирж байгаа хүмүүст бол ажлын байрны төлбөрөөс хөнгөлөх чөлөөлөх асуудал байгаа болохоос зөвшөөрөл олгох ажил бол нээлттэй хуучнаараа явж байгаа. Жил болгон гаргадаг Засгийн газраас эдийн засгийн анги, салбараар гаргадаг квотын асуудал байгаа шүү дээ. Тэр квотод багтаж байгаа нөхцөлд бусад тавигдах шаардлагуудаа биелүүлж байгаа бол гаднаас ажиллах хүч авах асуудалд зөвшөөрөл өгөөд явж байгаа. 


Н.Энхболд: - Тэрийг нь ганцхан Засгийн газар өгч байна уу, өөр газар өгч байна уу? 


Д.Баярсайхан: - Хөдөлмөр, халамж үйлчилгээний газраас өгч байгаа. 


Т.Энхтуяа: - Хөдөлмөр эрхлэх зөвшөөрлийг квотдоо Хөдөлмөр, халамж үйлчилгээний газар, Засгийн газраас бас ажиллах хүчний зөвшөөрөл олгодог нь бол нээлттэй байгаа гэсэн үг. Тэр ажлын байрны төлбөрөөс чөлөөлөх заалтыг нь л авсан гэсэн үг. Тийм. 


Д.Нямхүү: - Энэ дээр ганц зүйл нэмээд хэлэхэд квот бол жаахан. Ер нь одоо энэ их орж ирж байгаад том тоонууд бол дандаа Засгийн газрын шийдвэрээр гарсан тоонууд. Тэгэхдээ одоо таны хэлдэг нэг зүйлтэй би санал нэг байна. Монгол ажилчид бүх юманд гологдоод байгаа юм биш. Энэ дээр хоёр янзын юм байгаа. Үнэхээр гарцаагүй мэргэжилтэн шаардагдаж байгаа ажлууд байна. Энэ бол жишээлбэл Дорнод аймагт хайгуул хийж байгаа газрын тосны компаниуд дандаа өрөмдлөгийн хайгуул хийдэг. Гэтэл манайд ганцхан чичирхийллийн хайгуул хийдэг Хэт гээд компани бий. Гэтэл эдний чичирхийллийн хайгуул бол энэ нийт ажлынх нь 10 хүрэхгүй хувь л байгаа юм. 


Тэгэхээр эдний тэр хятадаар биччихсэн өрөмдлөгийн бүх тэр бичиг баримт энэ дээр ажиллахын тулд манайхан бүгдээрээ хятад хэлтэй байх хэрэгтэй болчихоод байгаа юм. Тэгэхээр ийм маягаар ингээд гарцаагүй мэргэжилтэн шаардагдаж байгаа ажил бий. Гэтэл энэ өрөмдлөгийн компаниуд өнгөрсөн жил хямралын үе гэдгээр өөрсдийнхөө оруулж байгаа хөрөнгө оруулалтыг 3 дахин нэмсэн. Энэ хэмжээгээр нэмэгдээд өрмийн бригадууд шаардлагатай болсон. Гэтэл энэ хугацаанд бид хятад хэл хүмүүсийг сургаад, тэр мэргэжилтнүүд сургаад хүргэж өгч чадахгүй байна. Гэтэл Оюутолгой дээр бас яг хоёр янзын ажлын байр бий болж байна. Барилга корпорацийн барьж байгаа тэр ажилчдынх нь 4 мянга метр квадрат тэр сууц дээр Монголчууд ажиллаж байна. Гэхдээ Монголчууд юугаар гологдоод байна вэ гэхээр мэргэжлээрээ биш, харин хурдаараа гологдоод байна. 15.0 сая долларын гэрээ хийчихсэн Барилга корпораци ердөө 170-аадхан хүн аваачаад хугацаанаасаа хамаагүй хоцорчихсон явж байна. Энэнээс болоод нөгөө гадныхан ингэхээр болохгүй байна гээд байгаа юм. Гэтэл Хятадууд 3 дахин олон хүн оруулж ирээд ерөөсөө тэрийг нь маш богинохон хугацаанд хийгээд хаячихаж байна. Энүүгээрээ л ялгаа гараад байна л даа. 


З.Энхболд: - С.Оюун гишүүн байхгүй байна. Би асуултаа асууж дуусаад, дараагийн ээлж Оюутолгой руу нэмж оръё. 


З.Энхболд: - Ер нь энэ сонингууд ингээд миний өмнө байж байна. 3100 Монгол залуу Солонгос руу явдаг. Оронд 8494 гадаадын иргэд орж ирж байна л даа. Яагаад Оюутолгой, Тавантолгой, энэ том төслүүд явах нь тодорхой байсан шүү дээ. Нийгмийн хамгаалал, хөдөлмөрийн яам 2009 онд тэдэн ажлын байр, тэдэн гагнуурчин, тэдэн цахилгааны инженер, 2010 онд тэдэн малтагч босоо амныхан, 2011 онд тэд гээд ингээд тоогоо зарлаад. Одоо та нар нэг ширээн дотроо хийчихээд нуугаад байгаа тоонуудаа интернетээр ил тавиад, хүмүүс тэрний чинь дагуу өөрсдийгөө боловсруулж байж болдоггүй юм уу? 


Би Оюутолгойн ажилд 2011 онд орохын тулд ийм мэргэшилтэй, ийм хэл мэддэг, ийм чадвартай байх ёстой юм байна гэдэг. Тэрийг нь сургаж өгдөггүй юм аа гэхэд тэр мэдээллээ ил болго л доо. Тэгж болохгүй байгаа шалтгаан юу байна вэ? Тэрийг сонсмоор байна. 


Хоёрдугаар асуулт, Солонгост очихоороо ажиллаад байдаг, Өмнөговьд очихоороо ажлаа хийхээ байчихдаг. Өмнөговьд очихоороо ажлаа хийдэггүй байдгийн шалтаг нь юу байна вэ? 4.6, 5.0 тэрбум долларын хөрөнгө оруулалт авч байгаа шүү дээ. Тэр дотор ажилчдынх нь цалин одоо Солонгосын өгдгөөс бага байж таараад байна уу? Би Солонгост ажиллаж байгаа монголчуудын талаар олон юм сонссон. Энэ олон жил болж байгаа л даа. Цалинг нь сайн өгөөд байх юм бол гүйгээд байдаг юм билээ шүү дээ. Юм сураад л гүйгээд байдаг. Тэгээд энэ гадаадын хөрөнгө оруулагч компани чинь дэлхийн түвшний ажил хийлгэнэ гэж шаардчихаад Монголд цалин өгөөд алдаа гараад байгаа юм биш үү? Ер нь Оюутолгойд ажиллаж байгаа мянга гаруй хүн байна гээд байгаа юм. Тэдний дундаж цалин хэд байна вэ? 


Хөдөлмөр, нийгмийн хамгааллын яам бол ядаж 5 жилийн өмнө хүнээ бэлтгэж явж байх ёстой шүү дээ. 5 жилийн өмнөөс. 5 жилийн дараа гарах ажлын байрыг өнөөдөр зарлаад тэрнийхээ дагуу техник, мэргэжлийн сургууль, дээд сургууль, энэ бүх боловсролын систем чинь тэрэнд чинь зохицож явах ёстой. Тэгээд одоо гэнэт Оюутолгой орсон юм шиг, бид бэлтгэлгүй байлаа гэж. Та нарын цалин авч сууж байгаа гол утга учир чинь тэрэнд л байгаа шүү дээ. Өөр яах гэж та нарыг тэжээж байгаа юм. Тэгээд л Солонгос руу явуулна гэж баахан шуугиан тарьдаг. Том том ордууд ашиглалтад орно гэдэг чинь Солонгос явахаа болино гэсэн үг шүү дээ. 


3100 хүн гадагшаа гарахын оронд 8494-ийн чинь 3100 ороод, тэрний цаана ахиад Монгол ажилчин одохгүй байгаа бол гаднаас авах хэрэгтэй шүү дээ. Тийм байхын тулд шаардлагаа тавина. Шаардлагаа тавьсны дараа шаардлага хангахгүй бол уучлаарай гэж хэл. Тэгэхгүй нэг л өдөр зарлал гаргаж Солонгос явуулна. Нэг л өдөр Оюутолгой хүн ажилд өгөх гэсэн чинь болсонгүй гэж суугаад байж болохгүй шүү дээ. Энэ хүмүүс чинь амьдралаа төлөвлөх хэрэгтэй байна шүү дээ. Энэ хоёр асуултад хариул даа. 


Миний дараагийн асуулт Ш.Сайхансамбуу гишүүнтэй давхцаж байгаа учраас сүүлд нь хариулсны дараа асууя. 


Д.Баярсайхан: - Энд мэдээллийг бодитой ярья гэж бодож байна. Оюутолгойн талаархи мэдээллийг бол дөнгөж саяхнаас авч байгаа. Нийгмийн хамгаалал, хөдөлмөрийн яам өөрөө санаачилж Оюутолгойн тэр хүний нөөцийн ажлын албатай хамтарч ажлын хэсэг санаачилж мэдээллийг нь одоо л авч байна. Ерөнхийдөө энэ асуудлаар өмнө ч бас яаман дээр яриад энэ Эрдэс баялаг, эрчим хүчний яам, Зам тээвэр, барилга, хот байгуулалтын яамнаас мэдээлэл авъя, мэдээллээ өгөөч гээд эдгээр яамдын Төрийн нарийн бичгийн дарга нарт санал тавьсан байгаа. Одоогоор албан ёсоор санал ирээгүй байна. 


З.Энхболд: - Хэдэн оны хэдэн сард. 


Д.Баярсайхан: - Энэ 4 сарын сүүлээр асуудлаа тавьсан. 


З.Энхболд: - Гэрээ хэзээ батлагдлаа. 


Д.Баярсайхан: - Гэрээ батлагдсаны дөнгөж дараахан. Долоо хоногийн дараа байна уу. 


З.Энхболд: - Биш ээ. Гэрээ чинь 9 сард гарын үсэг зураад байсан юм биш үү? Өнгөрсөн оны. 


Д.Баярсайхан: - Эцэслээд, 4 сард хүчин төгөлдөр болсон шүү дээ. Оюутолгойн гэрээ чинь. Тэгж л ярьсан. 


Тэгээд үнэндээ бол сонин хэвлэл, телевиз л мэдээлэлтэй байна. Ний нуугүй хэлэхэд бол. Тэгээд яах вэ Оюутолгойтой хамтраад ажлын хэсэг гаргаад, Оюутолгой, тэр уурхай дээр биечлэн очиж үзлээ. Тэнд үнэхээр монгол хүн ажиллах ажлын байр байна уу, үгүй юу гэдгийг бол дэд сайд бид хоёр очиж үзлээ. Хүмүүстэй нь уулзлаа. Тэдний мэдээллийг авлаа. Ирснээсээ хойш 3 удаа ажлын хэсэг хуралдаж байна. Бид бүхэн юу шаардаж байна вэ гэхээр та бүхэн 2013 он гэхэд энэ бүтээн байгуулалтын ажил гэхэд он оноор нь ямар ажлын байр бий болох юм бэ, жагсаалтаа гаргаж өгөөч нэгдүгээрт. 


Хоёрдугаарт, энэ хүмүүсээ хамтарч сургаж бэлтгэе гэдэг асуудлыг одоо яриад явж байна. Удахгүй дараагийн долоо хоногоос санамж бичиг гаргаад..


З.Энхболд: - Д.Баярсайхан дарга аа. Би та нарын одоо юу хийж байгааг чинь асуугаагүй байна. Жилийн өмнө Оюутолгой, Тавантолгой орох нь тодорхой байсан. Тэгэхэд юу хийж байсан юм бэ гэж асууж байна. 


Д.Баярсайхан: - Юу ч хийгээгүй. 


З.Энхболд: - Тэгээд өөрөө бол хариулах үүрэггүй. Би энд Т.Гандигаас асуух ёстой юм байсан юм. Т.Ганди алга байна л даа. Албан тушаалтан. Битгий хүний өмнүүр орж хариулаад бай л даа. Өөрийн чинь ажил биш. 


За хариултгүй юм байна. Тийм үү. Д.Нямхүү. 


Д.Нямхүү: - Оюутолгойн хувьд энэ дээр одоо сая тэр Д.Баярсайхан дарга бас заримыг нь хэллээ л дээ. Тэгэхдээ ер нь Оюутолгойд одоо эхнээсээ зөвхөн хувь тохирч байх үедээ хичнээн Монгол ажилчин ажиллах боломжтой вэ гэдгийг нь сайн тооцоогүй юм шиг байна лээ. Энэ жилийн хувьд. Харин ил тод нээлттэй байдлын хувьд бол бид нар ерөөсөө Оюутолгой компаниас сая УИХ-ын гишүүн П.Алтангэрэлээс асуулга ирэхэд Оюутолгойд хичнээн Монгол хүн, хичнээн гадаад хүн ажиллаж байгааг бид мэдэхгүй байсан. Яагаад гэвэл бидэнд мэдээлэл өгдөггүй байлаа. 


Тэгээд бид сая ажлын хэсэг гаргаж байж энэ бүх мэдээллүүдийг нэхэж авч байгаад, тэгээд нэг хоногийн хугацаа хоцрох шахуу арай гэж орой П.Алтангэрэл асуулгад хариулсан. Хариулаад аваачиж өгсөн. Тэгэхээр үндсэндээ мэдээлэл бол маш харанхуй байсан. Хоёрдугаарт, хөдөлмөрийн төв биржийг сая би байгуулж байгаа тухай дурссан. Өнөөдөр энэ хөдөөгүүр, уул уурхайн компаниуд дээгүүр юу болж байгаа тухайд үндсэндээ тодорхой мэдээлэл байхгүй байна. Ингэж Монгол Улсын хөдөлмөрийн нэгдсэн ийм санг гаргахгүйгээр, энэ бүх мэдээлэл цугларахгүйгээр бид өнөөдөр тэнд ийм ажлын байр бий боллоо, тэнд төчнөөн хүн ажилгүй байна гэж яг баталгаатай хэлж чадаж байна гэж би хэлж чадахгүй байна. Гашуун үнэн бол энэ. 


Тэгэхээр бид одоо сая Оюутолгой компаниас одоо нэг хуудас цаас өгөөчээ. Одоо дахиад та нар юу хийх гэж байна вэ гэдгээ өгөөчээ гээд. Энэ жилийн 2010 оны ажил өчигдөр бид уулзахад энэ төлөвлөгдсөн ажлуудаас аль нь энэ жил хийгдэх вэ гэдэг нь тодорхойгүй байна. Энэ хийгдэж магадгүй гэсэн 4 ажлыг бидэнд хэлсэн. Тэр 4 ажлынх нь ажлын байрыг бид тооцож үзсэн. Тэгэхээр одоо бусад газрууд ч гэсэн яг иймэрхүү байдалтай байгаа. Тэгэхээр энэ дээр уул уурхайн...


З.Энхболд: - За Оюутолгойтой холбоотой асуудлыг ойлголоо. Засгийн газрын яамдууд хоорондоо ямар ч ажлын уялдаагүй. Хэн нь юугаа хийж байгаа нь мэдэхээ больсон. Ойд төөрсөн улсууд шиг явж байгаа юм байна. 


Тавантолгой гэдэг ордны лиценз нь Монголд байна. Ашиглах талаар ярьж байна. Дараагийн 5 жилд мэргэшилтэй ажилчид хэрэг болно. Шууд уурхай дээр хэрэг болно. Дагалдах үйлдвэрүүд дээр хэрэг болно. Тэр талаар ямар бэлтгэлтэй байна Хөдөлмөрийн яам. Эрдэс баялаг, эрчим хүчний яамнаас та нарт өгч байгаа төсөөллүүд байна уу? Тавантолгой чинь энэ жилээс эхлэх гээд байна шүү дээ. Дараа жилээс эхлэх гээд байна. 


Миний хоёрдугаар асуултад хариулаагүй байгаа. Тэрний дараа.


Д.Нямхүү: - Яг Тавантолгойн хувьд бол үнэхээр өнөөдөр Энержи Ресурс гэдэг компани Ухаа худгийг олборлож байгаа гэсэн мэдээлэл байгаа. Гэхдээ тэнд ажиллах хүчний тоо гараагүй. 900 хятад ажиллуулмаар байна гээд. Ингээд хүсэлт тавиад, уул уурхайн яамнаас тавьсных нь дагуу бид Засгийн газрын хуралдаанд оруулаад шийдсэн байгаа. Монгол ажилчид хичнээн бий болох вэ гэдгийг одоо хүртэл бидэнд өгөхгүй байна. 


З.Энхболд: - Үгүй үгүй. Ингэдэггүй юм уу? Хятад, Монгол нь хамаагүй. 900 ажлын байр гуйж байна гэж байна шүү дээ. Тэгэхээр тийм тийм мэргэжлийн, тийм тийм тэдэн жил ажилласан гэдэг тийм жагсаалт өгдөг юм уу, эсвэл зүгээр л 900 хятад авна гэдэг юм уу? 


Д.Нямхүү: - Энийг ерөөсөө асуудал оруулж ирснээрээ Уул уурхайн яам өөрөө хариулсан нь дээр байх. 


З.Энхболд: - Д.Ариунсан хариулт өг, тэгвэл. Энержи Ресурсын 900 хүний ажлын байрны тодорхойлолт яаж ирдэг юм танай яаманд. Та нар яаж Засгийн газар луу оруулдаг юм. Тэрийгээ нэг ойлгогдохоор ярь даа. 


Д.Ариунсан: - Тэднийх захиалгаа ийм ийм мэргэжилтэй, ийм шаардлага хангасан хүн гэдгээрээ Хөдөлмөрийн яаманд л гаргадаг шүү дээ, гол нь. Тэнд гаргаад, бүх ингээд пунктээрээ өгдөг шүү дээ, ийм ийм гээд. Тэрний нэг хувь нь манайд ирээд бид хянаад гаргаад явуулдаг, тэр тоог. 


Гэтэл өнөөдөр бол би энд ганцхан юм хараад байна л даа. Нэг ийм л юм болчихоод байна л даа. Манайхны тоог харж байхад нэг тоо орж ирээд л, нэг тоо батлагдаад яваад байдаг. Тэр дотор нь яг ингээд. Одоо бид нар ингээд сүүлийн 2 жилийн материалыг ингээд нэгтгээд үзэж байна. Үзэхэд яг ингээд тийм мэргэжлээр, тийм мэргэжлээр гээд яг нөгөө нэг ажлын байрныхаа тодорхойлолтыг ерөөсөө нарийн хийхгүй. Нэг тийм инженер, ерөөсөө инженер тэд, ажилчин тэд, тэд гэсэн юм орж ирээд л дандаа явчихсан байгаад байгаа байхгүй юу. Тэгэхээр бид одоо бол оруулж ирж байгаа энэ ажиллах хүч, ажлын байрны тодорхойлолтыг бас одоогийн энэ зарчмаа өөрчилмөөр болоод байна л даа.


Тэгэхгүй бол одоо энд юу хийж байна вэ гэвэл манай дээр бол ажиглагчийн, нийт квотын тэдэн хувь монгол ажилчин байна гээд газрын тосны салбар дээр заачихаж байгаа юм. Тэгчихээд 4, 5 жил явсан хэрнээ л нөгөө хувьдаа байгаад байдаг. Яах вэ гэхээр үгүй энэ чинь нарийн мэргэжил шүү дээ гээд дараа жил дахиад л тэр мэргэжлээ зааж оруулж ирээд байна л даа. Тэгэхээр зэрэг бид ажлын байрны тодорхойлолт, мэргэжлийг цэгцлэх асуудлыг жишээлбэл нүүрсний уурхай дээр ямар ямар мэргэжил яг байх ёстой юм, тэр нь мэргэжил, сургалтаар байх юм уу..


З.Энхболд: - Би та нарын зовлонг сонсох гэж энд суугаагүй. Би яагаад гэдэг асуулт асууж байна. Та нар урдаас зовлон яриад байх юм. Та нар ажил хийх үүрэгтэй улсууд. Цалин авч байгаа. Би болохоор ингэж бодсон. Миний бодсоноос шал өөр юм байдаг юм байна. Ажлын байрны тодорхойлолт хийгээд, би энд гадаадын хүн зайлшгүй авах ёстой гэдгээ компани батлах. Та нар аль болохоор монгол хүн наанаа сурга, энэ жил гадаад хүн авахыг чинь зөвшөөрье. Дагалдуулаад дараа жил монгол хүн болгоно шүү гэдэг ийм юм хийх ёстой. Гэтэл та нар бол бүдүүн тоймоор явдаг юм байна. Одоо энэ юмандаа өөрчлөлт оруул. Энэ бол Их Хурлын ажил биш. Энэ бол Засгийн газрын ажил. 


Би дахиж мэдээлэл шаардах гээд байна. 8494 гадаадын ажилчдын бүх мэргэжлийн нарийвчилсан жагсаалтыг хүн нэг бүрээр нь интернэтээрээ тавь. Тавьсны чинь дараа би үзнэ. Энэ ажлын байр нь дээр монгол хүмүүс олдохгүй байсан учраас гадаадын хүн авсан юм гэдгийгээ Засгийн газар тайлбарла. Энэ ажил дээр би тэнцэх байсан юм. Яагаад миний ажлын байрыг гадаадын хүнд өгсөн бэ гэдэг монгол хүн гарч ирэх юм бол тэр шийдвэрээ буцаа. Тэгэхгүй амрыг нь бодоод урдаас аваад байна шүү дээ. Монголчууд амраа бодоод Солонгос руу яваад байна. Тийшээ явж байгаа хүнийг явуулалгүй энд ажиллуулах нь аюулгүй байдалтай холбогдож байгаа учраас энэ Байнгын хороо ингэж цагаа үрээд байна шүү дээ. 


Миний хоёр дахь асуулт юу билээ. Хариултгүй л юм байна л даа. 900 хүн авна гэхээр нь тэг гээд өгчихсөн юм байна шүү дээ. Энержи ресурсынхыг би бас авъя. Яг энэ 8494 шиг. Надад зориулж биш. Интернэт дээрээ тавь. Тэгээд вэб хуудсаа над руу юугаар явуулаарай. Мессежээр. 


Ш.Сайхансамбуу гишүүн С.Баярцогт сайдаас асуултаа асууя. 


Ш.Сайхансамбуу: - Дарга угаасаа хэлчихлээ л дээ. Манай Засгийн газрын яамдууд хоорондоо ямар ч уялдаа холбоо байхгүй гэж. Энэ бол тэргүүн зэргийн асуудал. Энэ Оюутолгойн гэрээг. Би түрүүн хэлсэн л дээ. Манай энэ Нийгмийн хамгаалал, хөдөлмөрийн яамны оруулж ирж байгаа гол асуудал бол гадаадаас ажиллах хүч авах тухай оруулж ирж байгаа байхгүй юу. Энэ бол урьд нь байж л байсан. Одоо ч байж л байгаа. Энэ хүний тоо яаж. Энэ яамны хийх ёстой ажил гэж би түрүүн хэлсэн. Энэ бол тусдаа яригдах байх. 


Тэгээд наана бид нөгөө Оюутолгойгоо сөхөж яриад байгаа нь тэр л дээ. Энэ хүний нөөц гээд энэ гэрээний техник, эдийн засгийн үндэслэлийнх нь 1.2.11-д байж байгаа юм. Уг нь энэ надад байж байгаа материал, манай Хөдөлмөр, нийгмийн хамгааллын яаманд байж байх ёстой байхгүй юу. Энийг та нар Сангийн яам, энэ С.Баярцогт, энэ ажлын хэсгийг ахалсан, гэрээ хийсэн хүнээс энийг та нар авах ёстой байсан байхгүй юу. Оюутолгойгоос. Нэгдүгээрт энийг авсангүй. Тэгэхдээ энийг олж авах хэрэгтэй. Би түрүүн нэг тоо хэлсэн. 2009 онд 1009 хүн Оюутолгойд ажилд авах ёстой. 2010 онд 4331 хүн авах ёстой. Энэ өөрөө Оюутолгой, Айвенхоу Майнзын хийж өгсөн өөрийнх нь тоо байж байгаа байхгүй юу. Энийг Монгол Улс ч гаргаагүй, Сангийн яам ч гаргаагүй, Нийгмийн хамгаалал, хөдөлмөрийн яам ч гаргаагүй. Эднийх. 


Энэ задаргаа нь бол нөгөө нарийн мэргэжлээрээ бол эд нарт нарийнаараа бий. Надад ирэхдээ тэр нь англи хэл дээр ирсэн байхгүй юу. Манай Засгийн газар, манай Их Хурлыг доромжлоод англи хэл дээр 4 боть ном ирүүлсэн байж байгаа юм. Энэ товхимол нь бол монгол хэл дээрээ байж байгаа нь энэ байхгүй юу. 


Одоо 2011 он гэхэд 7600 хүн дотоодын ажилчдыг эд нар авах ёстой. Тэгээд С.Баярцогт сайдаас би юу асуух гэж ингээд уриад дуудаад байгаа юм бэ гэхээр зэрэг бид хоёрын нөгөө нэг Байнгын хорооны хурал, нөгөө нэгдсэн чуулган дээр ярьсан тоо байхгүй юу. Ажиллах хүчинд монгол хүн ингэж ингэж ажиллана гээд сайд өөрөө хэлээд байсан. Та санаа зовох юм байхгүй гэж надад бүр ингээд хэлсэн. Би одоо өнөөдөр 2010 онд 4331 хүний монгол ажилчдын 50 хувь нь 2152 хүн одоо яг Айвенхоу Майнз, энэ Оюутолгой дээр ажиллаж байна уу, үгүй юу? Энийг яг хэлээдэхдээ. Яг гэрээгээр хийсэн. Хэлж чадахгүй л дээ, мэдээж. Одоо би таныг тэгж хүнд байдалд оруулаад ч яах вэ. Энэ яамыг ч хүнд байдалд оруулаад яах вэ? Энэ надад ерөөсөө Их Хурлын Аюулгүй байдал, гадаад бодлогын байнгын хорооны энэ ирсэн энэ хүний тоог та нөгөө нэг гэрээтэйгээ тулгаад үзээд, ингээд үзээд эргээд энэ Байнгын хороонд мэдэгдсэн нь дээр байх. 


Өнөөдөр 2152 хүн яг энэ хагас жилийн байдлаар Оюутолгой компанид монгол хүн ажиллаж байх ёстой. Тийм юм байхгүй байгаа байхгүй юу. Бид ингээд үнэхээр дотоодынхоо ажлын байрыг хангачихаад, тэгээд залуучууд, хүн илүү гарчихаад Солонгосын асуудлыг, Японы асуудлыг ярьж болно гэж би ингэж л үзээд байгаа байхгүй юу. Би улс төр талд биш, би зүгээр одоо монгол хүн ажилтай байх. Тэгээд 75.0 хувь нь байгаа байхгүй юу. Энэ оны эцэс гэхэд монгол хүн Оюутолгой компанид 71.0 хувийг нь эзэмших ёстой. Бүр 2018 он гэхэд 91.0 хувь нь монгол ажилчин байх ёстой гээд өөрсдөө бүр ийм тоо ирүүлчихээд байгаа байхгүй юу. Бид энэ ирүүлсэн компанийхаа тоо нь дээр л тулгуурлаж. Энэ бол зохиосон зохиол, яруу найраг биш ээ гэж би ингэж яриад байгаа юм л даа. 


Тийм учраас та Сангийн яам энэ гэрээ хийсэн. Та энэ Оюутолгойн гэрээг ахалж хийсэн энэ тоог судлаад үз. Хэрэв та нарт эд нар өгөөгүй бол надаас авч болно. Энэ нарийн тоо шүү. Энэ бүр хувилаад. Энэ дээр чинь ингэж байгаа юм. Гадаадын ажиллах хүний тоо төслийн хэмжээнд нийт ажиллагсдын тоо, дотоодын ажиллагсдын эзлэх хувь гээд их нарийн гаргаж өгсөн байгаа байхгүй юу. Би энийг бүр өөрөө нэхэж байж авсан байхгүй юу, эд нараас. Тэгэхээр зэрэг энэ бол манай Засгийн газар, Айвенхоу Майнз компанийн хооронд хийсэн гэрээнд энэ тоонууд бол байж байх ёстой. Хэрэв өөрөөр заагдсан байх юм бол энэ бол биднийг хулхидсан гэсэн үг. Адилхан байна уу? 


Энийг манай Хөдөлмөрийн яам одоо авч энийг ажлынхаа тулгуур болгох ёстой байхгүй юу. Одоо Айвенхоу Майнзаас энэ 4331 хүн 2010 онд та нар авах ёстой. Одоо хагас жил болсон байна. 2152 хүн байна уу, үгүй юу гэдгийг л та нар шалгаа ч дээ. Энэ чинь яам, төрийн засаг, аппарат байж байна шүү дээ. Энийг одоо түрүүн хэн хэллээ шүү дээ. Бид одоо мэдэхгүй байна гээд байна аа. Одоо энэ 2152 хүн одоо Оюутолгойд ажиллаж байна уу, үгүй юу гэдгийг л та нар гаргаад эргүүлээд Их Хуралд мэдэгдчихээч. Тэгээд л болоо шүү дээ. 


С.Баярцогт: - Би Ш.Сайхансамбуу гишүүний асуултыг тодруулаад өгье. Гэрээний 8.4, гэрээний 8.5 гээд хоёр заалтаар гэрээний квотыг тодорхойлсон байгаа. 8.4 нь бол уул уурхайн ажлын үед 90, 10 байна гээд. 8.5.1 дээр нь бол барилгын ажлын үед 60, 40 байна. Уул уурхайн болон уул уурхайн холбогдолтой ажил гүйцэтгэж байгаа ажилчдын 75-аас доошгүй хувь нь монгол ажилчин байна гээд ингээд тодорхойлсон юм. Барилгын ажлын үед гээд. 


Тэгэхээр энэ заалт бол яаж баригдах ёстой вэ гэхээр яг одоо Оюутолгой ХК гээд энэ компанид хэдэн хүн ажиллаж байна, тэрний 60.0 хувь нь ямар ч тохиолдолд Монгол байх ёстой юм. 


Ш.Сайхансамбуу: - Өнөөдрийн байдлаар уу? 


С.Баярцогт: - Ер нь ямар ч тохиолдолд. Барилгын ажлын үед бол нийт ажиллаж байгаа хүнээ тоолоод 60.0 хувь нь бол монгол ажилчин байх ёстой гэсэн ийм л заалттай юм. Энэ нь баригдаж байна уу, үгүй юу гэдгийг нь үзээд байх хэрэгтэй. 


Ш.Сайхансамбуу гишүүн бол техник, эдийн засгийн үндэслэл дээр байгаа он оноор гаргасан товъёог харж байна шүү дээ. Энэ тоо бол Ш.Сайхансамбуу гишүүн ээ, ерөнхий дүнгээрээ жаахан жаахан хөдөлнө. Яах вэ барилгын сезон идэвхжихээр өсөж ч магадгүй, янз бүрийн нөхцөл байдлаас болоод буурч ч магадгүй. Гэхдээ л ямар ч тохиолдолд 60, 40-ийг барих ёстой байхгүй юу. Тэрийг нь шалгуур үзүүлэлтээр нь хангуулаад, аваад шалгаад байх асуудал байгаа юм. 


Ш.Сайхансамбуу: - Буурна гэсэн тийм ойлголт ерөөсөө байж болохгүй. Монгол ажилчдын тоо аль болох өсөж байх ёстой. 


С.Баярцогт: - Биш ээ. Монгол ажилчдын тоо буурахгүй. Би нийт ажилчдын тоог хэлээд байгаа байхгүй юу. Нийт ажилчдын тоо...


Ш.Сайхансамбуу: - Нийт ажилчдын тоо чинь эндээ бол буураад явж байгаа шүү дээ. Гадаадын ажилчдын тоо нь буугаад, дотоодын ажилчдын тоо өссөөр байгаад 2018 онд 91.0 хувь болно гэсэн байгаа. 


С.Баярцогт: - Тэр бол ойлгомжтой. 


Ш.Сайхансамбуу: - За. Тэгэхдээ одоо С.Баярцогт сайд аа, ер нь бол бид нар бие биенийгээ нэг их хүнд байдалд оруулаад байх шаардлага алга. Хөдөлмөр, нийгмийн хамгааллын яаманд та хийсэн гэрээнийхээ энэ монгол ажилчдын тоо, тэгээд дотор нь задаргааг нь хийгээд. Хичнээн нь хүрз барих юм, хичнээн нь гараараа ажиллах юм, хичнээн нь Оюутолгой дээрээ ажиллах юм. Эд нарыг нь бүгдийг нь заагаад энэ яамандаа өгчихөөч дээ. Энэ гэрээнд ингэсэн шүү. Та нар ингээд энүүгээрээ ажилла гэвэл тэгээд та нарын өөрийн чинь ажил хөнгөрнө шүү дээ. Хүний нөөцийн асуудлыг та өөрөөс бас зайлуулаад энэ бүхэл бүтэн том яам байж байхад энэ рүү чихээд өгөөч дээ. Тэр байгаль хамгааллынхыг нь байгаль хамгаалал руу нь өгөөд, дэд бүтцийг нь тэр Х.Баттулга руу хийгээд. Та тэгээд өөрийнхөө ажлыг жаахан хөнгөлөөч. 


С.Баярцогт: - Уг нь хөнгөлсөн байгаа юм. Тэгээд нөгөө хөөрхий Оюутолгойтой холбоотой юм болохоор С.Баярцогтыг дууд гээд ингээд авчраад байгаа байхгүй юу.Тэрнээс одоо энэ чинь Засгийн газар дээрээ ажлын хэсэг  ингээд дууссаны дараагаар энийг ингээд цаашид үргэлжлүүлж хянаж байх ажлын хэсгийг Д.Зоригт сайдаар ахлуулаад байгуулсан байхгүй юу. Тэгээд бүх яамдууд нь чиг үүргээрээ юмаа мэдэж байгаа шүү дээ. 


Ш.Сайхансамбуу: - Тэгээд эд нарт өөрсдөд нь өгөөд тэгээд өөрөө тэр яг гэрээ хийсэн ахлагчийнхаа хувьд үзэл баримтлалыг та бариад, тэгээд энэ яамаа ажиллуулаад. 


С.Баярцогт: - Уг нь ахлагч нь би бас биш шүү. Та нар яг Засгийн газрын баримт бичгээ харах юм бол манай ажлын хэсгийн ахлагч Д.Зоригт сайд байгаа. 


Ш.Сайхансамбуу: - Яалаа гэж дээ. Сүүлд нь та өөрөө болоод, С.Баяр сайд нь бултаад, манай Ерөнхий сайд бултаад, та ахалж үлдээд, Д.Зоригт сайд орлоод ингээд дууссан шүү дээ. Одоо тэгж бие бие рүүгээ түлхэх юм байхгүй шүү. 


С.Баярцогт: - Үгүй үгүй, Ш.Сайхансамбуу гишүүн ээ, би зүгээр бодитой юм хэлэх гэж байна. Яг ажлын хэсгийн дарга бол Д.Зоригт сайд байхгүй юу. Нөгөө Засгийн газрын тогтоолоороо. Тэгэхдээ яг төгсгөлийн хэсгийг нь бол намайг ахалж энийг дуусга гэсэн юм. Тэгээд би дуусгасан юм. Би бол орлогч дарга нь байхгүй юу. 


Ш.Сайхансамбуу: - Тэр 100 сая төгрөгийн нөгөө хурдан морины бай шагнал шиг юмыг өөрөө хүлээж авсан шүү дээ. Тэгээд одоо түүхийн музейд үлдэж байгаа шүү. Тэр ажлын хэсгийн ахлагч хүлээж авсан шүү. 


З.Энхболд: - Ш.Сайхансамбуу гишүүн дуусав уу? 


Ш.Сайхансамбуу: - Дууслаа. Баярлалаа. 


З.Энхболд: - Би энэ Кейт Маршалын захиатай холбоотой нэг юм асууя. Саяны хөрөнгө оруулалтын гэрээний 8.4, 8.5-аар бол 60.0 хувь, 75.0 хувь, 90.0 хувь гээд 3 янзын тоо байгаа. Гэтэл Кейт Маршал Оюутолгой компанийн захирал 3 сарын 31-нд Д.Зоригт болон С.Баярцогт сайд нарт захиа ирүүлэхдээ бид тэр хөрөнгө оруулалтын гэрээнд байгаа хүлээж авсан үүргээ 2 төрлийн үйл ажиллагаагаар хаана гэж. 


Нэгдүгээрх нь, Улаанбаатарын дотор болон Улаанбаатар орчим монгол ажилчид 400 ажлын байрны боломж гаргах замаар тэрийгээ хаана гэсэн. Хоёрдугаарт, 200 оюутны scholarship [оюутны цалин] өгөх тухай их сургууль болон техник мэргэжлийн сургуулиудад. 


Гэрээн дээр ийм зүйл байхгүй. Энэ бол манай нөхцөлийг дордуулсан зүйл байна л даа. Тэгээд яагаад ийм юмыг Засгийн газар зөвшөөрөөд яваад байгаагаа нэг тайлбарладаа. 12.0 тэрбум төгрөг жилийн өгөх юм байна л даа. 


С.Баярцогт: - Ийм захидал ирсэн. Энэ захидалтай холбогдуулаад бид Засгийн газар дээр танилцуулга оруулсан. Яг бодит байдал дээр бол яг ийм хэмжээний, 3 мянга орчим ажлын байрыг Монголчуудын хувьд шууд гаргаж чадахгүй байна. Яагаад гэвэл нөгөө 60, 40-ийнхөө харьцааг барихын тулд 2600 орчим өндөр мэргэжлийн барилгын ажил шаардсан Турк, Филиппин, Канад, Америк, Хятад ийм ажилчид оруулж ирнэ. Тийм учраас яг энэ квотоо барих үүднээс яг тодорхой тооны 3100 орчим монгол ажилчдын ажлын байрыг бид хангаж өгөх ёстой. Гэтэл яг тэр Оюутолгой уурхайн ойр орчимд энэ ажлын байрыг гаргаж чадахгүй нь. Тэгэхээр энэ хүмүүсийн ажиллах цалингийн санг бид гаргаад өгье. Харин Монгол Улс яг хэрэгцээтэй газраа ингээд энэ ажлаа зохион байгуулаачээ гэж. Энэ дотор нэг зүйл нь орхигдсон байгаа. Тэр нь юу гэхээр техник, мэргэжлийн сургуулиуд бас байгуулж өгөх, энэ мэргэжилтэй ажилтан бэлтгэхэд дэмжлэг үзүүлье гэсэн ийм л 3 саналыг тавьсан юм. 


Тийм учраас энийг бол Засгийн газрын хурал дээр ярьж байгаад тэртээ тэргүй Оюутолгой ойр орчимд нь 3 мянган ажлын байр ингээд шууд энэ жил гаргаж чадахгүй учраас ажлын байрны дутагдал хамгийн ихтэй байгаа Улаанбаатар хотод энийг зохицуулж зохион байгуулъя гэдэг ийм л зүйлийг ярьсан юм. Энэтэй холбогдуулаад...


З.Энхболд: - Миний саяны юмыг надад давтаж ярих хэрэггүй. Тэгвэл яах гэж Оюутолгой компани Засгийн газартай гэрээ байгуулсан юм. Гурван тодорхой тоо тавиад, хэрвээ биелүүлж чадахгүй юм бол. 


С.Баярцогт: - Асуудлын гол нь бол ерөөсөө анх тавихдаа энэ бол Монголын талын нөхцөл болгож оруулсан. Тэрнээс тэр бол гэрээ болоод баталгаажсан. Хоёр тал үүрэг хүлээгээд биелүүлэх ёстой. 


З.Энхболд: - Харин тэгээд болсон байна шүү дээ. Одоо ингээд гэрээгээ биелүүлэх хэрэгтэй шүү дээ. 


С.Баярцогт: - Харин тэгэхээр зэрэг ийм асуудал болоод байгаа байхгүй юу. Тэгвэл бид 3 мянган хүн тэнд аваачаад зүгээр л цалин өгөх тухай асуудал болоод байгаа байхгүй юу. Тэгэхээр бодитой асуудал хаана байна, тэрийгээ зөв зүйтэй шийдье гэж...


З.Энхболд: - Ажил хийлгэж өгнө үү, өгөхгүй цалин өгнө үү бидний ажил биш байхгүй юу. Нийт 10 мянган хүн ажиллана, 6 мянга нь монгол ажилчин байна гээд амласан. Гэтэл 4 мянгыгаа Улаанбаатарт хог шүүрдүүлээд 300-хан мянган төгрөг өгөх гээд байна шүү дээ. 


С.Баярцогт: - Тэгэхээр харин ингэж болно. З.Энхболд дарга аа. Энэ асуудлыг тэнд яг хэдэн гадаадын хүн орж ирж байна яг тэрэнд нь таарсан монгол ажилчдыг Оюутолгойн ажилтан гэж бүртгээд цалинг нь өгч болно. Ажлыг нь бид хийлгэх хэрэгтэй шүү дээ. Аль нэг газар. 


З.Энхболд: - Үгүй харин энэ Оюутолгой дээрээ хийлгэх үүрэгтэй байна шүү дээ. Гэрээн дотор чинь. Хаана нэгэн газар гэж гэрээн дотор чинь бичээгүй байна шүү дээ. 


С.Баярцогт: - Тэгэхдээ одоо яг давагдашгүй нөхцөл байдлаас болоод тэр олон хүнийг нэг доор ажлын байраар хангах боломжгүй байна.


З.Энхболд: - Давагдашгүй нөхцөл гэж бидний буруу биш байхгүй юу. Тэдний буруу байхгүй юу. Тэдний хүлээсэн үүрэг шүү дээ. Бидний хүлээсэн үүрэг биш байхгүй юу. 


С.Баярцогт: - Бидний хүлээсэн үүрэг бол мэргэжилтэй ажилтан манайд шууд авахаар боломж байхгүй байна гэсэн асуудал яриад байгаа байхгүй юу. 


З.Энхболд: - Мэргэжлийнхээ жагсаалтыг яагаад долоохон хоногийн өмнө өгч байгаа юм? Жилийн өмнө өгөх ёстой шүү дээ. 


С.Баярцогт: - Тэрийг нь би мэдэхгүй байна. Ер нь зүгээр асуудлын гол нь юу гэхээр бидний тавьж байгаа шаардлага та нар хэдэн гадаадын хүн оруулж ирнэ тэрнийхээ 60.0 хувьтай тэнцэх, тэрийгээ...


З.Энхболд: - Наана чинь бас нэг аюултай байгаа юм. Хэзээ ч монгол ажилчин авахгүй гэж. 


С.Баярцогт: - Тийм юм байхгүй шүү дээ. 


З.Энхболд: - 3 жилийн турш 12 тэрбум, 36 тэрбум төгрөг өгнө гэж байгаа юм. Лав л үйлдвэр баригдаж дуустал монгол ажилчдын квот бол биелэгдэхгүй юм байна л даа. 


Ш.Сайхансамбуу: - Одоо наад гэрээний чинь “но” ингээд л эхэлж байгаа байхгүй юу даа. Одоо С.Баярцогт сайд аа, одоо та бол ёстой...


С.Баярцогт: - Энэ гэрээн дээр “но” гэдэг юм байхгүй. Гэрээгээ биелүүлэх тухай асуудал л ярьж байна шүү дээ. 


Ш.Сайхансамбуу: - Наад гэрээ байна шүү дээ дөнгөж эхлээд явж байхад хамгийн том асуудал, энэ чинь Монголын эрх ашиг хөндсөн асуудал ярьж байхад одоо ингээд захидал ирүүлнэ. Одоо наадах чинь тогтвортой байдлын гэрээг наадах чинь зөрчөөд өөрөө эхэлж байна шүү дээ. Одоо сөргүүлээд асуудал тавиач дээ. Та нар тийм юм сэтгэж байна уу? 


С.Баярцогт: - Үгүй үгүй, тэгж болно оо. 


Ш.Сайхансамбуу: - Тэгье гэж хэлээд, тэгвэл тэр нөгөө 30 жилээ нааш нь 15 болгоно гэж хэлээдэх. Зөрүүлээд, оронд нь. Та нар яагаад юм дуугарч болдоггүй юм бэ энэ чинь. 


С.Баярцогт: - Тэгж дуугаръя гэж байгаа шүү дээ. 


Ш.Сайхансамбуу: - Тийм. За яах вэ за тэгдэг юм байж. Үнэхээр тэнд хүнд байдалд орсон байж болно л доо. Үгүй тэгвэл энэ дээр нь одоо тохоод та нар нөгөө 30 жил гэж шахагдсаар байгаад хийсэн шүү дээ. Тэрийгээ тэгвэл та нар 15 болго гээд урдаас нь зөрүүлээд юмаа тавиач дээ. Тийм байж болно. Бизнес чинь хүнд. Ямар нэгэн асуудал гарна шүү дээ. 


С.Баярцогт: - Яах вэ сонин хэвлэл дээр...


Ш.Сайхансамбуу: - Хамгийн гол нь бид дотроо ярьж байна. 


С.Баярцогт: - Би санал нэг байна. 


Ш.Сайхансамбуу: - Одоо харин их гоё вариант гарч ирж байна шүү дээ. 


Н.Энхболд: - Хурлаа жаахан замбараатай явуулвал яасан юм бэ?


Ш.Сайхансамбуу: - Үгүй үгүй, энэ нэг их дэг яриад байх асуудал биш. 


С.Баярцогт: - Би таны саналтай 100.0 санал нэг байна. Тэгээд бид ерөөсөө ярьсан шүү дээ. Өсөн нэмэгдэх роялтийн татварыг өргөн барьсан байгаа. Одоо энэ өсөн нэмэгдэх роялтийн татвар батлагдвал нэлээн хэд хэдэн заалттай зөвлөмжийг энэ Аюулгүй байдал, гадаад бодлогын байнгын хорооны даргад өгчихнө. 


Ш.Сайхансамбуу: - Н.Энхболд дарга аа, та одоо ийм чухал юм ярьж байхад бидэнд дэг бол нэг их тийм асуудал биш шүү. Энэ одоо ёстой маш чухал юм орж ирж байна шүү дээ. Одоо ийм бичиг ирнэ гэдэг бол Монголын одоо энэ наад гэрээн дээр бид нар алдаагаа засах аягүй том вариант гарч ирж байгаа юм байна. 


С.Баярцогт: - Харин тийм. Ш.Сайхансамбуу гишүүн ээ...


Ш.Сайхансамбуу: - Одоо та ёстой өөрийнхөө алдааг засаж болох ёстой жинхэнэ, наад дээр чинь яаж ч тоглож болохоор юм орж ирсэн байна даа. 


С.Баярцогт: - Харин тэгэхээр би хэлээд байна шүү дээ. Монголчууд дотроо нэг бодолтой байгаад, ингээд нөхцөл байдлыг сайжруулах бүх боломжийг ашиглая гэж байгаа байхгүй юу. Тэгэхээр ийм боломж байгаа л бол бид нар ашиглах хэрэгтэй. Тийм учраас... 


З.Энхболд: - Гарт хөзөр ороод ирсэн байна шүү дээ. 


Ш.Сайхансамбуу: - Тэгээд би танаас эртээд ганц үг хэлүүлж авсан шүү дээ. Тэнд сууж байхад чинь. Одоо энэ гэрээг явцын дунд асуудал болох юм бол хоёр тал тохироод гэрээг өөрчилж болно гэж нэг үг байгаа. Тийм ээ?. 


С.Баярцогт: - Байгаа.


Ш.Сайхансамбуу: - Одоо наадахыгаа ашигла. 


С.Баярцогт: - Харин тэгье л гэж байна шүү дээ. 


Ш.Сайхансамбуу: - Одоо залуу хүн, ёстой сэргэлэн. Наадахаа ёстой 8 тал, 4 талын ноцолдлогоогоо харуулах цаг болж дээ. 


З.Энхболд: - Ш.Сайхансамбуу гишүүн ээ, ингэе. Манай Байнгын хорооны ажлын хэсгийн дүгнэлт эцсийн байдлаар гараагүй байгаа. 


С.Баярцогт: - Тэрэн дээрээ оруулчихгүй юу.


З.Энхболд: - Яагаад гэвэл бид өсөн нэмэгдэх роялтийн хуулийг батлагдахыг хүлээж байгаа. Хууль батлагдаад гарангуут одоо гарт хөзөр ороод ирсэн юм чинь ямар нэгэн юмаар наймаалц л гэж би хэлж байгаа болохоос битгий зүгээр үнэгүй бууж өгөөд бай. 


Ш.Сайхансамбуу: - Одоо наад захидлыг нь сайхан хүлээгээд авчих. Хүлээж авчихаад яръя л даа. 


З.Энхболд: - 12.0 тэрбум төгрөг өгье гэхээр нь. Энийг нь авчихсан байна. 12.0 тэрбум төгрөг өгье гэхээр тэгье тэгье гээд битгий дагаж гүйгээд бай гэж л байгаа байхгүй юу. Үүргээ биелүүлж чадахгүй гацсан байна шүү дээ. 


Ш.Сайхансамбуу: - Манай Аюулгүй байдал, гадаад бодлогын байнгын хороо хүлээж авахгүй юм байна гээд эхлээд тэгээд үз л дээ, наадахаа. 


С.Баярцогт: - Үгүй харин яг тэгэх байхгүй юу. Тийм учраас би хэлээд байна шүү дээ. Зарим нэг ийм холбогдолтой юмнуудаа хаалттай хэлэлцье. Битгий тэгээд түрүүлээд сонин, хэвлэлээр гаргаад бай. Бид энийг чинь хөзөр болгож ашиглана. Олон юмыг бид нар тэгж ашигласан шүү дээ. Тийм учраас би тэр түрүүний Аюулгүй байдал, гадаад бодлогын байнгын хороо зөвлөмжөө одоо битгий гарга. Тэгвэл эртдэнэ. Өсөн нэмэгдэх роялтигаа гаргачихаад.. 


Ш.Сайхансамбуу: - За за ийм л ухаантай хүн тэнгэрээс од шүүрдэг юм даа, одоо бол. 


З.Энхболд: - За мэдээлэл сонслоо гишүүд ээ. Засгийн газрын байгууллагуудын яамдын хоорондын хамтын ажиллагаа бол “ноль” байгаа юм байна. Нэг яам нь нөгөө яамаа юу хийж байгааг нь мэдэхгүй явж байна. Тэгээд эцсийн дүндээ нэг л Засгийн газраас бид асуултаа асууна. Оюутолгой хөрөнгө оруулалтын хэлэлцээрийг ямар их хүнд байдалд УИХ гаргаж өглөө. Одоо тэрнийхээ үр шимийг үзэх эхний жил, хүмүүсээ ажилд оруулах гэсэн чинь тэнд ажилд авахын оронд баахан гадаадынхан ажилд нь ороод, өөрсдөө Солонгос руу явдаг хуучин практик бол үргэлжилж байна. Тийм учраас Засгийн газрын байгууллагууд хоорондынхоо ажлын уялдаагаа сайжруул. 


Ажлын байрны асуудлыг нэг хүнийг нэг гэлгүйгээр, мэргэжил бүрээр нь интернэт дээр байрлуул. Ажилд орох гэж байгаа хүн тэрийг чинь сигнал болгож аваад өөрийгөө боловсруулаг. Сургуульдаа сураг. Курсдээ сураг. Ийм юмаа хийчихээд, үр дүнгийнхээ талаар Оюутолгойн ажлын хэсэг нэг тайлан, Т.Ганди сайд нэг тайлан 2 долоо хоногийн дараа энэ явж байгаа, энэ энэ буруу практикаа ингэж заслаа. Интернэт дээр тэгж байрлууллаа гэдэг тайлан ирүүлэхийг хүсэж байна. 


Тэгээд бичгээр өнөөдрийн гишүүдийн гаргасан саналыг Засгийн газар луу явуулна. Тэгээд хурдан ажилламаар байна. Тэгээд л нэг асуулт авчихаад алга болчихдог байхаа болимоор байна. 


Байнгын хорооны явуулах бичиг дотор оруулах санал уу? Тийм ээ. Саналтай гишүүд байвал саналаа хэлээрэй. 


Я.Батсуурь: - Энэ Нийгмийн хамгаалал, хөдөлмөрийн яам жаахан бодлого боловсруулж ажилламаар байна. Үнэхээр одоо Оюутолгой дээр бол харьцангуй бас ингээд хугацаа заагаад, квот пропорцийг нь өөрчлөхөөр, монгол ажилчдын квотыг нэмэгдүүлэх, гадаадынхан тодорхой хугацаагаар багасах тийм бодлого орсон байгаа. Газрын тосон дээр ерөөсөө огт ороогүй. 9 жилийн хайгуулын хугацаанд 90.0 хувь гадаадын ажилчид байхаар байгуулсан байгаа юм. Аль ч салбарт одоо ерөөсөө энэ жилийн хугацаатай, жил жилээс нэг квотыг нь багасгаад оронд нь монголчуудаа авах, квотыг нь нэмэгдүүлээд, гадаадын ажилчдынх нь тогтмол нэмэгдүүлэх ийм шатлалтай ийм бодлого явуулмаар байна. 


Зөвхөн одоо тийм шаардлагаар шахахаас гадна, бодлогоор шахахаас гадна Боловсрол, соёл, шинжлэх ухааны яамтайгаа хамтраад дээд сургууль, энэ элсэлт дээр хүртэл квот зааж өгөөд, энэ жил танайх тэр тэр компанид зориулсан тэдэн ажилтан авахаас, тэд нар инженер, техникийн ажилтан бэлтгэх ёстой гэж. Одоо Оюутолгой өчнөөн жил үргэлжилнэ. 4 жилийн дараа Оюутолгойгоос хэдэн ямар ажилтан хэрэгтэй юм. Яг тэрийг өнөөдөр энэ жилийн дээд сургуулийн элсэлт дээр одоо танай яам, боловсролын яамтай хамтраад бүр квотыг нь зааж өгөх ёстой юм. Дээд сургуульд ямар мэргэжилтэн, инженер бэлтгэх ёстойг нь квотыг нь зааж өгөх ёстой. Элсэлтээс гадна сургах, бэлтгэх 4 жилийн. Оюутолгойд бэлтгэх. Бусад том том бүтээн байгуулалтад, зам гүүр, төмөр зам, аль алинд нь орох. Ийм жаахан алсыг харсан бодлоготой ажиллах асуудлыг энэ 2 яаманд одоо үүрэг болгомоор байна. 


20 жилийн хугацаанд энэ боловсролын эрэлт нийлүүлэлтийн асуудал ямар төрийн зохицуулалтгүй явж ирсэн шүү дээ. Үүний үр дүнд Монголоор дүүрэн эдийн засагч, хуульч одоо юу байдаг юм, хэрэггүй баахан илүүдэл мэргэжилтэн болсон. Дээд сургууль төгссөн улсууд одоо ямар ч мэргэжлээ ашиглаж чадахгүй. Ард түмний, иргэдийн, аав ээжийнх нь мөнгө одоо үр дүнгүй зарцуулж ингэж шатааж ирсэн. Үүнд төр их буруутай байгаа юм. Бодлого, зохицуулалт хийж өгөөгүй.  


Хоёр дахь санал гэхээр, сая З.Энхболд даргын яриад байгаа тэр 3100 монгол хүн. Гаднаас орж ирж байгаа тэр филиппин, турк улсууд гэж байна. Тэр цалингийн ялгааг сайн тодруулж өгөөч. Миний бодлоор бол энд ажиллах 3 мянган хүн нь 300 мянган төгрөгийн цалинтай. Гаднаас ирж байгаа яг адилхан тэр Оюутолгойд ажиллаж байгаа гадны улсууд нь хэдэн мянган долларын цалинтай л байгаа. Аягүй том зөрүү байгаа. Тэгвэл Оюутолгойд бид шахалт тавих хэрэгтэй бас. Тэр гаднаас ирж байгаа Турк, Филиппин, хаанах гэв. Хятад ажилчдад өгч байгаа цалингийнхаа хэмжээг манай Монголчуудад адилхан цалин өгөх ёстой. Тэр 300 мянган төгрөг биш. 150 мянган төгрөг биш. Тийм бага биш. Ийм нөхцөлийг тавьж, адилхан цалинтай байна. Тэгвэл тэр 12.0 тэрбум биш нэлээн хэдэн тэрбумын асуудал гарч ирнэ. Энийг бас одоо яриа хэлэлцээнд нөхцөл болгож ярьж тохиролцох асуудал ажлын хэсэг дээр холбогдох хүмүүст нь өгмөөр байна. 


З.Энхболд: - Өөр саналтай гишүүн. Х.Наранхүү гишүүн. 


Х.Наранхүү: - Яах вэ манай нөхцөлд үнэхээр 20 жил ингээд аж үйлдвэрийн чиглэлийн ажлын байр их хомс байсан учраас тийм бэлэн ажиллах хүч байхгүй. Өнөөдрийн байдал тийм байгаа учраас энэ проблемууд байна л даа. Бараг ийм нөхцөлд магадгүй тэр квот маягаар 40, 60 гэдэг харьцаагаар тохирсон нь ч гэмгүй. Тэгж тохирсон учраас харин Улаанбаатарт 3 мянган хүн, 4 мянган хүн цалинжуулах боломж гарч байгаа ч юм шиг надад зүгээр бодит байдлаас тэгж харагдаж байгаа юм л даа. 


Тэгэхээр Оюутолгойг барьж байгуулах үеийн ажиллах хүчний шаардлага, яг барьсан хойноо ажиллуулах үеийн ажиллах хүчний бүтэц, шаардлага бол өөр. Тийм учраас энэ барих үеэ яах вэ энэ бол түр зуур богино хугацаа учраас манайх хүн бэлтгэх гэж ингэж тэгсээр байтал аягүй бол нөгөө гадны мэргэжилтэй улсууд нь ирээд барьсан нь бараг болох байж магадгүй. 


Харин тэр олон арван жил ажиллах үеийн ажиллах хүчний бүтэц бол нэг шүү дээ. Тийм учраас одоо тэрийг л өнөөдөр маш сайн бэлтгэж хангах асуудал байх шиг байна. Тийм учраас тэр тохиолдолд энэ 40, 60 гэдэг пропорци чинь тэр үед хамаарахгүй. Тэр үед ямар байх юм бэ гэдгийг харин ингэж нэг их хатуу пропорци, квотоор биш тодорхой хугацаанд, одоо манай Монголд байгаа боломжтой боловсон хүчнийг тэр болтол бэлтгэнэ. Тэгээд 100.0 хувь хангаж чаддаггүй юм бол тэрнээс цааш ажиллах хугацаанд нь 5 жилийн дотор байдаг юм уу, 100 биш юм аа гэхэд ёстой 95.0 хувийг нь монгол ажиллах хүчин байна гэдэг ийм график хоёр талаас нийлж суугаад гэрээ хэлбэрээр байгуулах ийм л үндсэн санал байна л даа. Энийг зүгээр өөр улам сайжруулах, хэлбэрийг нь өөрчлөх, ер нь агуулга нь бол тийм. Ийм бэлтгэл ажил хангахыг. Тэгээд цаашдаа зөвхөн Оюутолгой ч биш бусад тэр гадны том хөрөнгө оруулалттай юмнууд. Дотоодын ч гэсэн томоохон хөрөнгө оруулалттай юмнууд дээр ийм юм байх ёстой байх. 


Уг нь бол яах вэ зах зээл өөрөө уг нь яах ёстой байх л даа. Зах зээл хөгжсөн орнууд бол ингээд мэдээлэл сайн өгөөд байхад аяндаа зах зээл нь тэрэнд хариу болоод, сургуулиуд нь, сургалтын төвүүд нь хүнээ бэлтгээд байдаг. Манайд тэгэхээр зэрэг угаасаа зах зээл нь яг тэр ном ёсоороо ажиллахгүй байна. Дээр нь үнэхээр мэдээлэл өгөхгүй байна. Тийм учраас ядахдаа яамнаас энэ жил жилийн тэр 30, 40-өөд мянган ажлын байрны захиалгыг, цаашдаа гарах энэ том том төслүүдийн ажлын байрны захиалгыг маш нарийвчилсан ажлын байрны тодорхойлолт маягаар одоо гаргаж авдаг ийм систем тогтох шаардлагатай. Тэгээд энийгээ тэр хэвлэл мэдээлэл, бүх юмаар байнга гаргаж байдаг. Тэгэх юм бол харин эргээд яам өөрөө өөрийгөө контролдох, яамны ажил шал өөр болох байх л даа. Яагаад вэ гэвэл тэр ил тод мэдээллээрээ жил жилд одоо энэ эрэлт хэрэгцээний 40, 40 мянга чинь хоорондоо нийцэхгүй байна гээд байдаг шүү дээ. Тийм учраас энэ нийцэж байгаа, нийцэхгүй байгаа энэ хувь процентээр нь жил жилийн ахиц нь ямар байх нь вэ гэдгээр л танай яамны ажлын ахиц гараад, харагдаад байна шүү дээ. 


Тэгээд хамгийн сүүлд нь энэ хэвлэл мэдээллээр хааяа ганц нэг юм гарчихдаг. Тэгээд араас нь баахан асуулга, эрэл хайгуул юм болдог. Энэ чинь цаанаа яам хийж байгаа ажлаа бас сурталчлахгүй байгаатай холбоотой. Яам хийж байгаа юмаа байнга тавьдаг, бичдэг байсансан бол гэнэт гэнэт нэг иймэрхүү гарсан мэдүүллүүд ингээд нийгмийн цочроогоод байхгүй шүү дээ. Яам нь тэртээ тэргүй нэг ийм ажил хийдэг шүү дээ гээд хүмүүс мэдээлэлтэй байх учраас ийм юм гарсан ч гэсэн хүмүүс бас наанатай цаанатай учиртай хандана. Тийм учраас энэ хийж байгаа ажлаа үе үе их нийтэд сайн таниулж мэдээлж байгаачээ гэсэн ийм зүйлийг хэлэх гэсэн юм. 


З.Энхболд: - Д.Хаянхярваа гишүүн. 


Д.Хаянхярваа: - За уучлаарай. Хүн ярьсан байж магадгүй. Товчхон. Ер нь яах вэ энэ Оюутолгой дээр ажлын байр нэмэгдүүлж байгаа чиглэлийн талаар нэг л санал байгаад байгаа юм л даа. Үнэхээр одоо Оюутолгойн гэрээг эхэлж барьж байх үед Оюутолгойн гэрээнд хэрэгцээтэй бараа, ажил үйлчилгээгээр хангах тухай асуудлыг Монголын талын компаниудаар гүйцэтгүүлнэ гэдэг үг бол байнга яригдаж байсан. Гэтэл өнөөдөр бол энэ асуудал үндсэндээ орхигдоод яваад байгаа гэж би сонссон л доо. Хоол хүнсний бүтээгдэхүүн, юу гэдэг юм одоо ажлын хувцас хийдэг гээд ингээд бүх л чиглэлийн юм. 


Тэгэхээр одоо бид нар ер нь энэ Засгийн газрын зүгээс үндсэндээ энийг хариуцаж байгаа яамдууд бол энийг үнэхээр маш сайн шахаж ажиллах хэрэгтэй байна. Яагаад гэвэл манайхан өөрсдийнхөө компаниудыг чинь жаахан чадваржуулах, тэдний нийтлэг шаардлагад нь нийцүүлсэн бараа, бүтээгдэхүүн үйлдвэрлэдэг болгох чиглэлээр ч шахах хэрэгтэй байна. Тэр Оюутолгойн гэрээн дээр ажиллаж байгаа хүмүүсийг ч, гадны хүмүүст ч гэсэн энэ шахалтаа үзүүлж, та бүхэн одоо энэ ажлын байраар л, одоо манайхан энийг хийж чадна. Ажлын хувцсыг гэдэг юм уу хийж чадна, хоол хүнсээр бид ингэж хангаж чадна. Тэгээд дотоодынхоо компаниудын дунд тэнд нийлүүлэгдэг тэр юмнуудынх нь тендер юмыг нь зөв зарлаж, тэднийгээ зөв оролцуулах талаас нь бас төрийн зүгээс дэмжлэг үзүүлэх ийм чиглэл дээр жаахан анхаарч ажиллаачээ гэсэн нэг ийм зүйлийг хэлмээр байгаа юм. 


З.Энхболд: - Гишүүдийн гаргасан саналыг тусгаад Засгийн газар луу бичиг явуулъя. Тэр гадаад улсуудын хөдөлмөрийн зах зээл дээр ажилладаг адилхан яамдуудын үйл ажиллагааны хамгийн гол юм нь тэр ирээдүйн мэргэжлийн жагсаалтыг ил тод мэдээлдэгт л байгаа шүү дээ. Тэрэнд сургалтын байгууллага, иргэд өөрсдөө амьдралаа зохицуулдаг байхгүй юу. Тэгээд одоо Оюутолгойд ажилд орох гэж байгаа хүмүүсийн дөнгөж саяхан авлаа гэдэг чинь ерөөсөө байж болохгүй. Тэр Оюутолгойн гэрээ батлагдсаны маргааш л интернэт дээр байж байх ёстой. Тэрэнд хүмүүс хичээл сургуулиа, ажил хөдөлмөрөө зохицуулах ёстой шүү дээ. 


Тэгээд энэ гадаадаас орж ирж байгаа ажилчин болгоны ажлын байрны танилцуулгыг интернэтэд тавихаар боллоо шүү та нар. Тэгж хүмүүст мэдээлэл өгөх хэрэгтэй. Тэрний дараа чи тэнцээгүй гэж хэлж болно шүү дээ. Мэдээлэл өгөөгүй байж чи бол тэнцэхгүй гэж хэлээд Солонгос явуулаад байгаатай адилхан болчихоод байна шүү дээ. Энэ асуудал дууслаа. 


Гуравдугаар асуудал, дөрөвдүгээр асуудал хаалттай хуралдана. 


Хуралдаан 17 цаг 00 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

